
Fokua bideratu dugu 1936ko kolpe militarraren ondoren errepresio 
frankista jasan zuten hamar emakumeren bizitza argitzeko, eta, ho-
rrela, omenaldia egin diegu borrokatu, aurre egin eta isiltasunaren, 
erresistentziaren eta erbestealdiaren artean, gerra zibilaren izuaren 
aurrean eta gerraoste luze eta gordinean bizirik iraun zuten beste 
emakume askori. 

XX. mendeko bigarren hamarkadatik aurrera, “moderno” deitzen 
zieten jaso zuten prestakuntzari esker —unibertsitateko prestakunt-
za, kasu askotan— garai horietan emakumeentzat mota guztietako 
eskubideak (sozialak, politikoak, juridikoak eta edukatiboak) eskat-
zen eta aldarrikatzen hasi ziren emakumeei. Emakume ausart eta 
konprometituak, emakumeen eskubideen lorpenean parte hartu zu-
tenak, ohiko diskurtsoak hautsi zituztenak, hala nola etxea emaku-
meen espazioa, ezkonduta egotea halabehar immanentea eta amata-
suna emakumeen berezko esentzia zirela. 

Gerraosteak kendu zizkien askatasun- eta berdintasun-ideal horiek, 
baina erbestetik eta klandestinitatetik haien alde borrokatzen jarrai-
tu zuten haietako batzuek.   

Estudioekin edo estudiorik gabeko emakumeak, politikoki eta sozial-
ki konprometituak, hamaika lanpostutan arituak bizirik irauteko, hala 
nola saltzaileak edo estraperlistak, maistrak, emaginak, artekariak, 
itzultzaileak, aktoreak, idazleak edo zinemagileak…, urruntasunak, 
kartzelak eta jazarpenak suntsitutako familien kargura. Emakume 
ekintzaileak, superazioko eta elkartasuneko historien protagonistak, 
askatasuna kentzen zietenen aurka.  

Hiri honetako historiaren zati izan ziren emakumeak, lerro hauetatik 
oroimena eta aitorpena eskatzen dutenak. 

Proposamen biografiko bat haiek aitortuak izan daitezen espazio publikoetan

Emakumeak munduko populazioaren ehuneko handi bat izan badira 
eta badira ere, “historiaren itzalean”1 abandonatuta geratu dira den-
bora luzez, baita azterketa historikotik absente ere orain dela gutxi 
arte. Absentzia edo ahanztura hori ez da kasualitate izan, baizik eta 
bizitzaren, giza harremanen eta Historiaren beraren ikuspegi an-
dozentrikoaren isla. Historiaren –letra larriz idatzita– eta toki ba-
tean gertatutakoaren protagonista izan diren emakumeak ez aipat-
zeak beren bizitzak, presente egon ziren tokiak, beren hezkuntza, 
beren lana eta bizi behar izan zuten une eta errealitatearekiko beren 
konpromisoa, beren iragan osoa, ez ezagutzea dakar.

Isilean gordetzeak, saihesteak, bazter uzteak edo ez aipatzeak, bizitako 
iraganaren ezezagutza ez ezik, bizi garen espazioaren erreferentzia his-
torikoen eza ere dakar luzarora, eta, emakumeen kasuan, genealogia 
feminista baten eta feminismoaren memoria historiko baten eza2.

Atzo gaur bezala, Iruñeko kaleek gizonek zein emakumeek aldi be-
rean eraiki eta bizitako historia bat dute. Horrexegatik, hiri baten 

1  Duby, George eta Perrot, Michelle (1993), Historia de las mujeres en Occidente. 5. libk, Madril: Taurus, aurkezpena

2  Amorós, Celia “Rompiendo lanzas por una memoria feminista”, Utopías, nuestra bandera: revista de debate político, 
212. zk, 2007, 19-22 or.

  Emakumeen oroimena 
  berreskuratzea hirian

memoria, bere iragana, bere biografia han bizi eta, aldi berean, haren 
izaera pertsonal propioa eta bizi ziren espazioarena egituratu zuten 
gizonen zein emakumeen historia da. 

Isilean gordetzeak, saihesteak, bazter uzteak edo ez aipatzeak, 
bizitako iraganaren ezezagutza ez ezik, bizi garen espazioaren 
erreferentzia historikoen eza ere dakar luzarora, eta, emaku-
meen kasuan, genealogia feminista baten eta feminismoaren 
memoria historiko baten eza.

Hortik dator, beraz, kale-izendegiaren garrantzia gida edo mapa 
gisa, ez soilik hiri-espazioaren antolakuntza islatzen duelako pla-
noaren gainean, baizik eta, kale, plaza eta eraikin publikoen izenda-
penen bidez, toki baten bilakaera historikoa ezaugarritu duten toki, 
pertsonaia eta gertaerak aurkitzeko aukera ere ematen baitu. 

Iruñeko Udaleko berdintasun-politika publikoek emakumeen pre-
sentzia hiriko kale-izendegian handitzeko konpromisoa jaso dute. Ildo 
horretatik, Emakumeek Hirian izan beharreko Berdintasunerako Euro-
pako Gutunarekin bat, zeinak adierazten baitzuen beharrezkoa dela 
“hiria planifikatzeko filosofia berri bat” eratzen laguntzea “herritar 
guztien, izan emakumeak, izan gizonak, beharrak eta nahiak kontuan 
hartuko dituen benetako debate demokratikoa modu eraikitzailean 
elikatzeko”, Nafarroako emakumeen eta gizonen aukera-berdintasune-
rako I. Planak (2006-2010) planteatu zuen, beste ekintza batzuen ar-
tean, beharrezkoa zela “Aitortu eta ikusarazi emakumeen presentzia 
herri eta hirien bizitzan eta historian, eta haietan egindako ekarpe-
na, espazio bereziak, kaleak, eraikinak, kultur zentroak, estatuak eta 
ibilbide turistikoak haien izenekin izendatuz3”. Akordio hori lehenago 
jaso zuen Iruñeko I. Berdintasun Planak, 1997an, eta ondorengo bi pla-
netan txertatu eta hainbat ekimenetan gauzatu zen4. 

3  Lurralde Antolaketarako eta Etxebizitzarako 2. arloko 2.2.5 ekintza. Nafarroako Foru Komunitateko emakume eta 
gizonen aukera-berdintasunerako I. Plana 2006-2010. Nafarroako Gobernua. Gizarte Ongizate, Kirol eta Gazteria Depar-
tamentua, 2006, 55. or.

4  Hona hemen adibide batzuk: Iruñeko Udalak egindako argitalpen batzuk, hala nola Silvia Fernándezek eta Paco Rodak 

Adostasun horrek bide ematen du hiriko auzo berrien eraikitzea eta 
urbanizatzea haien espazio publikoak emakume-izenekin izendat-
zeko, zeren eta kale-izendegian berdintasuna sustatzea ere baita 
emakumeak ikusgarri egiteko modu bat.

Iruñeko kaleek gizonek zein emakumeek aldi berean eraiki eta 
bizitako historia bat dute. Horrexegatik, hiri baten memoria, 
bere iragana, bere biografia han bizi eta, aldi berean, haren 
izaera pertsonal propioa eta bizi ziren espazioarena egituratu 
zuten gizonen zein emakumeen historia da. 

Iruñeko emakumeek hiriko historian izandako presentzia ez dago 
behar bezainbeste islatuta kaleetan, are gutxiago gerra zibilaren eta 
diktadura frankistaren urteak bizi eta bortizkeria-moduak beren la-
rruazalean jasan zituzten emakumeena. Iruñearen orain dela gutxiko 
historiaren aldi hori barra-barra ikertzen ari da azken bolada honetan 
nafar historiografiaren zati bat, baina ez da islatzen ari hiriko espa-
zio publikoan. Emakume horiek errepresio fisikoaren edo, beren mi-
litantzia politikotik, elkartasunetik edo eguneroko erresistentzietatik 
–kontzienteak izan ala ez–, diktaduraren oposizioaren protagonista 
izan ziren. Paper nabarmena jokatu bazuten ere, ez da ezagutzen. 

Nafarroako Memoria Historikoaren Tokiei buruzko abenduaren 26ko 
29/2018 Foru Legearen hitzaurreak dioenez, “Gaur egungo gizartee-
tan memoria ezinbesteko tresna bilakatu da egiazko bizikidetza jus-
tu eta baketsua eraikitzeko bidean aurrera egiteko. Iragan hurbilean 
demokraziaren kontrako erregimenen indarkeriaren traumak astin-
du dituen gizarteetan, ahanzturaz eta memoria ezaz jokatzea guztiz 
bidegabea da biktimekin. Memoria eta gertatutakoaren oroimena 
dira bide bakarrak traumaz jabetzeko, biktimen minarekin eta egoera 
bidegabeekin enpatia sentitzeko, biktimen egia, justizia eta errepa-

koordinatutako Ellas, las mujeres en la historia de Pamplona (1998) edo Mª del Juncal Guineak koordinatutatako Mujeres 
que la historia no nombró (2005); Emakumeen Udal Kontseiluaren Nombrar Mujeres en Pamplona taldea sortu izana; eta 
Píldoras de vida proiektua, hainbat alorretatik Iruñearen historiari ekarpenak egin zizkioten emakumeen lana ikusgarri egin 
nahi duena.

raziorako eskubidea gauzatuko duten politika publikoak garatzeko; 
horrenbestez, bide horretatik lortuko da egiazko bizikidetza, begi-
rada etorkizunean paratzen duena eta halakorik berriz ez gertatze-
ko bermeak ezartzeko lanari helduko diona. Izan ere, memoria mota 
asko daude, dudarik gabe, baina justua izanen bada, kritikoa izan be-
har du ezinbestez, eta iragana konpromisotik aztertu: konpromisoa 
giza eskubideekin, pertsonaren duintasunarekin, demokraziarekin, 
berdintasunarekin, justizia sozialarekin eta askatasunarekin5”.

Emakumeen presentzia hiri bateko kale-izendegian aitortzeak 
emakumeen memoria historikoa publikoaren eremuan presen-
te egotea eta aitortua izatea ahalbidetzea dakar, eta, horrela, 
legeak dioen bezala, bakean, giza eskubideetan eta emakumeen 
eta gizonen arteko berdintasunean oinarritutako kultura bat 
sustatzea; horrez gain, herritarrei helaraziko zaie, hiri-espa-
zioan ageriko aztarna utzita.

Emakumeen presentzia hiri bateko kale-izendegian aitortzeak emaku-
meen memoria historikoa publikoaren eremuan presente egotea eta 
aitortua izatea ahalbidetzea dakar, eta, horrela, legeak dioen bezala, 
bakean, giza eskubideetan eta emakumeen eta gizonen arteko berdin-
tasunean oinarritutako kultura bat sustatzea; horrez gain, herritarrei 
helaraziko zaie, hiri-espazioan ageriko aztarna utzita.

Horixe da, hain zuzen, jarraian aurkezten den lanaren helburuetako 
bat. Ikerlana Iruñeko Udaleko Kultura eta Berdintasuneko Alorrak 
eta Nafarroako Oroimen Historikoaren Dokumentazio Funtsak sina-
tutako hitzarmenaren emaitza da, Iruñeko Udalaren ekimenez, honi 
buruzko txosten bat egiteko: “Frankismoak errepresaliatutako Iru-
ñeko emakume nabarmengarriak. Proposamen biografiko bat haiek 
aitortuak izan daitezen espazio publikoetan”. 

5  29/2018 Foru Legea, abenduaren 26koa, Nafarroako Memoria Historikoaren Tokiei buruzkoa. NAO 250. zk.-
2018/12/31.

Ikerlanak hainbat helburu ditu. Lehena II. Errepublikan, gerra zibi-
lean eta diktadura frankistan zehar Iruñeari lotutako hamar emaku-
meren biografiara edo haien bizitzaren deskribapenera hurbiltzea 
da. Nafarroan modu batean ala bestean errepresaliatutako 1395 
emakumeen ordezkari izan daitezke hamar horiek (Nafarroako Oroi-
men Historikoaren Dokumentazio Funtsak orain arte jasotako ka-
suak dira horiek)6. Hots, hirian jaio edo hirian bizi izan ziren, jatorri 
sozial desberdinekoak ziren eta esperientzia bortitzak eta halabehar 
hurbilak partekatu zituztenen adierazgarri txiki bat. 

Ikerlanaren bigarren helburua da, kontakizun horietatik abiatuta, 
emakume horiek bizi behar izan zuten unearen subjektu historiko 
gisa aitortu eta baliotan jartzea da, Iruñearen eta haren emaku-
me-herritarren zati baten iragan traumatikoan argi gehixeago egi-
teko. Ikerketa-ildo horrek bat egiten du errepresio frankistak Nafa-
rroan izan zituen ezaugarriak eta biztanleengan izan zuen eragina 
azken urteetan aztertzen ari diren ikerlanekin. 

Gerra zibilean izandako errepresioari buruzko estreinako informa-
zio egiazkoak gerra amaitu eta berehala ezagutzen hasi baziren ere, 
ez zuten zehazki jasotzen emakumeei eragindako bortizkeria eta, 
are gutxiago, beren larruazalean jasan zutenen izenak. 1986ra arte 
itxoin behar izan zen Nafarroan gerra zibilean zehar errepresioari 
buruzko lan kolektibo itzelaren emaitza argitaratzeko, zeina José 
María Jimeno Jurío historiagileak herriz herri jasotako idazkietan oi-
narritu baitzen. Ikerlan zabal horretan agertu ziren jada Nafarroako 
udalerrietako bizirik ateratako emakume alargun, abusatu, espetxe-
ratu eta erbesteratuen lehen izenak; identifikatu baziren ere, tesuin-
guruan jartzea falta zen7. Hori dena oinarri hartuta, 2000. urtetik 
aurrera, errepresaliatutako emakumeak zeharka edo izaera biogra-

6  Nafarroako Oroimen Historikoaren Dokumentazio Funtsa 2009an sortu zen, Parlamentuaren ekimenez, 1936ko 
uztailaren estatu-kolpetik Francisco Franco diktadorea hil artean Nafarroan izandako errepresioa ikertzeko asmoz. Haren 
webgunean ageri bezala, Recuperando Memoria Berreskuratzen proiektuaren jarduerak Estatu osoan banatutako funts 
dokumentalen ikerketa historikoa du ardatz; aztertu, alderatu eta haien artean lotu ondoren, gizarte osoak kontsultatzeko 
datu-base publiko batean husten dira. Informazio hori hainbat pertsonaren iturri bibliografikoekin eta ahozkoekin osatzen 
da, ezinbestekoa baita hori izan litezkeen hutsuneak betetzeko. Ikusi: https://memoria-oroimena.unavarra.es/proyecto.

7  Majuelo, Emilio, “La represión acaecida en Navarra a partir del verano de 1936: pautas de su desarrollo historiográfi-
co”, La represión franquista en Euskadi y Navarra, 16. urtea, 21. zk., 2021, 61. or. Altaffaylla Kultur Taldea (1986), Navarra 
1936: De la esperanza al terror. Tafalla: AKT.

fikoko lanetan ikerketa-objektu eta -subjektu gisa agertzen dituzten 
ikerlanak argitaratzen hasi ziren8.

Emakume horiek identifikatu eta aitortuta, haiek ahaztuak izatea eta 
ikusezin bihurtzea saihestea da hirugarren helburua, eta gainerako 
herritarrengan hurbiltzea ere. Horretarako, haiek erakusteko ekint-
za zehatz hau sustatu zen: haien izena Iruñeko espazioei ematea. Eta 
hori, Teresa del Valle-k dioen bezala, toki baten memoria sozialaren 
alderdi baten osagai da9.

Hainbat iturri dokumental bildu eta aztertu dira ikerlan honi heltzeko. 
Iturri horiek, alde batetik, emakume horiei buruz lehenago argitara-
tutako ikerlanetatik datoz, eta, bestetik, artxibo historikoetatik, hala 
nola Madrilgo Defentsako Artxibo Orokor eta Historikotik, Salaman-
cako Memoria Historikoaren Zentro Dokumentaletik, Iruñeko Udal 
Agiritegitik, Nafarroako Artxibo Nagusitik, Nafarroako Oroimen His-
torikoaren Dokumentazio Funtsetik eta Ortega y Gasset Fundaziotik. 

Bestelako iturriak, osagarriak baina ez bigarren mailakoak, protago-
nisten beraien edo beren senideen ahozko edo idatzizko testigant-
zak izan dira, baita beren eta/edo haiek bizi edo errepresaliatuak 
izan ziren tokien argazki-iturriak ere.

Haren guztiaren baturak jarraian dator lana izan du emaitza.

Diktadura frankistaren urteetan bizi izan ziren emakumeak Iruñea-
ren historiaren protagonista izan baitziren eta modu desberdinetan 

8  Silvia Fernández eta Paco Roda (koord.) (1998), Op.cit; García-Sanz Marcotegui, Ángel (2001), El exilio republicano 
navarro de 1939, Iruña: Nafarroako Gobernua; Mª del Juncal Guinea (2005), Op. Cit; sozialismo historiko nafarraren hiztegi 
biografikoa, zeinaren lehen liburukia 2007an argitaratu baitzen; Pérez-Nievas Borderas, Fermín (2007) Julia Álvarez Re-
sano. Memoria de una socialista navarra (1903-1948), Iruña: Pamiela; Jimeno Jurío, José María eta Mikelarena, Fernando 
(2008), Sartaguda 1936. El pueblo de las viudas, Iruña: Pamiela; García-Sanz Marcotegui, Ángel (2010), Matilde Huici 
(1890-1965). Una “intelectual moderna” socialista, Iruña: Nafarroako Unibertsitate Publikoa; Martorell, Manuel, Marqués, 
Salomó eta Agulló, Mª Carmen (2018), Pioneras. Historia y compromiso de las hermanas Úriz Pi, Tafalla: Txalaparta; 
Kowasch, Amaia (2018), Tejiendo redes / Sareak ehotzen. Mujeres solidarias con los presos del Fuerte de San Cristóbal 
(1934-1945) / San Kristobal Fuerteko presoekin elkartasuna izan zuten emakumeak (1934-1945), Iruña: Nafarroako 
Gobernuko Argitalpen Funtsa; Piérola Narvarte, Gemma, “Julia Bea Soto (Sesma, 1912ko urtarrilaren 28a-Burlata, 1989ko 
abuztuaren 13a)”, Nuestra Historia: Revista de Historia de la FIM, (11), 2021, 307.-314. or; Layana, César (2021), Expolio 
y castigo. Represión económica en Navarra, 1936-1945…1966, Iruña: Nafarroako Gobernua; Piérola Narvarte, Gemma 
“Experiencias femeninas de solidaridad y resistencia antifranquista: las mujeres de la familia Bea-Soto y Larreta-Ayesa”, 
hainbat egilerena (koord.) Hasta que seamos libres. Mujeres que resistieron, lucharon y construyeron entre el pasado y el 
presente, Granada: Comares, 2022. 

9  Del Valle, Teresa (1997) Andamios para una nueva ciudad. Lecturas desde la antropología. Cátedra, Colección Femi-
nismos.



14

Proposamen biografiko bat haiek aitortuak izan daitezen espazio publikoetan

eta toki desberdinetatik Iruña egiten lagundu baitzuten, isiltasunetik 
berreskuratzeak eta haien ekarpena aitortzeak haiek presente egite-
ko bide ematen dute, baita Iruñearen orain dela gutxiko historiaren 
errealitate osatuago edo gutxiago distortsionatua erakusteko ere. 

Premiazkoa da Iruñeko herritarrek emakumeak haren historiaren 
parte aktibo gisa ezagutu eta aitortzea, batetik, eta, bestetik, Histo-
ria eta memoria bidezkoak izatea Iruña gaur dena bezalakoa izaten 
lagundu zuten emakumeekin.





16

Proposamen biografiko bat haiek aitortuak izan daitezen espazio publikoetan

01



17

Istorio isilduak: Frankismoan errepresaliatutako hamar nafar emakumeren bizitza eta ahanztura

XX. mendeko lehen hamarkadako Iruñearen 
hazkunde moderatuaren testuinguru hartan, 
1910ean, Félix Antonio Bea Munárriz, Asun-
ción Soto eta beren zortzi seme-alabek osa-
tutako familiak Sesmatik Iruñera aldatu zuen 
bizilekua bizimodu hobe baten bila; bertan 
bizi izan ziren 1920ko hamarkadaren amaiera 
arte.

Urte haietan, Juliak idazkari-titulua eskuratu zuen; gero, gerra zi-
bilean, Dolores Ibárruriren Madrilgo bulegoan daktilografo- eta 
idazkari-lanetan aritzeko balio izan zion titulu hark. Aldi berean, 
Iruñeko Elkarte Sozialistako kide zen Francisco anaia zaharrenaren 
eskutik, Julia ere sozialismotik hurbil kokatuz joan zen pixkanaka.

Nafarroako krisi ekonomiko eta sozialaren ondorioz, 1929 inguruan, 
Bea Sotoren familia Frantzia hegoaldera lekualdatu zen; han bizi izan 
ziren 1932an familia Iruñera itzuli zen arte, II. Errepublikako gober-
nuak agintzen zuen aldatzeko itxaropenarekin.

Orduan egin zen Julia Iruñeko Gazteria Sozialistako kide; eta, 1933ko 
otsailean, Nafarroako UGTren II. Biltzarrean, batzorde exekutiboko 
kide hautatu zuten Artxibo eta Estatistikako arduradun gisa. Gober-
nu errepublikarrarekin konprometitua, 1933ko apirilean eta azaroan, 
hauteskunde orokorren kanpainan, Juliak hizlari gisa parte hartu 

Sesma, 1912ko urtarrilaren 28a
Burlata, 1989ko urriaren 13a

Julia
BEA SOTO

zuen mitinetan, Nafarroako sozialismoko pertsona ospetsuekin ba-
tera (besteak beste, Ricardo Zabalza, Julia Álvarez, Rafael Pérez edo 
Tiburcio Osácarrekin batera). Halaber, ¡¡Trabajadores!! ugetisten as-
tekarian idazten zuen, botoa sozialistei emateko eskatzeko. 1935eko 
otsailean, oraindik Iruñean bizi zela, Alderdi Komunistarekin bat 
egin zuen. Eta administrari-lanetan ari zela, Bulegoetako Langileen 
Batasunaren Sindikatuko kide egin zen.

Urtebete geroago, 1936ko uztailaren 18an, Julia Madrilen bizi zen, 
María ahizparekin batera; anaiaren etxean bizi ziren, eta jostun-la-
nak egiten zituzten. Aldi hartan, Madrilgo Espainiako Alderdi Komu-
nistako Batzorde Probintzialeko kide izan zen Julia.

Bien bitartean, Iruñean zeuden aita eta ama, Francisco eta lau anaia 
gazteenak: Manuel, Pedro, Javier eta Teófilo. Pedro eta Manuel UG-
Tko kide izan ziren eta, ondoren, Alderdi Komunistako kide. Mª Jesús 
Arroyo Bearen, Bea anai-arreben ilobaren, testigantzaren arabera, 

Iruñeko Espetxe Pro-
bintziala // Iruñeko 
Udal Agiritegia. Egilea: 
Aquilino García Deán. 
Urtea: 1908

uztailaren 21ean, Asunción Iruñeko Gazteluko plazara atera zen gi-
roa nola zegoen ikustera. Etxera itzultzean, sarrerako atea indarrez 
irekia aurkitu zuen, eta ikusi zuen Pedro eta Manuel semeak eraman 
zizkiotela; Javier ere ez zegoen. Egun horretan bertan, hiru anaiak 
hil zituzten, estrajudizialki. Anaia gazteena, Teófilo, Iruñean zegoen 
gurasoekin; 16 urte zituela, frontera joatera behartu zuten; gerratik 
gaixo itzuli zen, eta Alfonso Carlos ospitalean ingresatu zuten.

Azkenean, zortzi urte egin zituen  
Ventaseko, Zornotzako eta Segoviako 
kartzeletan.

Gerran, Juliak Madrilen jarraitu zuen Alderdi Komunistako jarduera 
politikoetan aktiboki parte hartzen, eta Dolores Ibárruriren bule-
goan idazkari- eta daktilografo-lanetan aritu zen. Orduan ezagutu 
zuen Ludwing Bergmann Martin brigadista alemaniarra, eta harekin 
ezkondu eta seme bat izan zuen (Javier Luis Martin10). Biak Madrilen 
egon ziren Jesús eta María anai-arrebekin batera, matxinatuak hirian 
sartu ziren arte.

Juliak, Maríak eta Ludwingek Valentziara ihes egin zuten. Familia zu-
ten han, eta hantxe harrapatu zituen gerraren amaierak. Ordurako, 
Julia haurdun zegoen, zazpi hilabeteko. Ludwingek nazioarteko 
brigadistak eta haien emazteak bakarrik onartzen zituen itsasontzi 
batean alde egin zuen. Baina Julia geratu egin zen, Maríarekin, Ala-
canteko portuan; bertan bi gau igaro zituzten, beste milaka errefu-
xiaturekin batera. Handik, Los Almendros kontzentrazio-esparrura 
eta Alacanteko kartzelara joan ziren; han egon ziren, bat-batean 
atera eta Madrilera zihoan tren batean sartu zituzten arte. Geldial-
di bat aprobetxatuz bertatik ihes egitea lortu zuten. Kamioilari ba-

10  Ludwing Bergmann Martin Guadalajarako batailan borrokatu zen nazioarteko brigadista bat zen. Han, metrailaz 
zauritu zuten hanka batean (anputatu egin zioten, gainera); gero, errepublikar atzeguardian hasi zen lanean, Madrilen 
haurren ospitale bat zuzentzen. Julia eta Ludwingen semea Iruñean jaio zenean, 1939ko uztailaren 29an, Juliak, inork ez 
zezan bere semea brigadista batekin lotu, semearentzat aitaren bigarren abizena hartu zuen (Martín), eta aitaren izen gisa 
Luis Martín agertzea lortu zuen. Eta Javier Luisi, inork ez zezan bere amarekin lotu, Rosita deitzera behartu zuen berari 
zuzentzen zitzaionetan.

ten laguntzari esker, Madrilera iristea lortu zuten, anaia Jesúsen 
etxera. Berarekin zegoen Francisco ere, Maríaren senarra. Amaren 
laguntza izan arren, bi atxilotuekin eta itxaropen-faltaren aurrean, 
Madrilen geratu ziren biak, Iruñera karitate-billete batzuekin itzuli 
ahal izan zuten arte. Gurasoen etxera iristean, Juliak berehala izan 
zuen Javier Luis Martín Bea semea. Haren lekukotasunaren arabe-
ra, Juliak hiru urte eman zituen etxetik atera gabe; bertatik egiten 
zuen lan, josten.

Kartzelatik irten zenetik, Juliak bere  
jarduera politikoarekin jarraitu zuen 

Gero, Iruñeko komunista-talde batekin harremanetan jarri zen, 
eta Espainiako Alderdi Komunistak hirian zuen eta berrantolat-
zeko asmotan zen zelulan sartu zen. Matilda zen bere ezkutuko 
izena. Fernando Gómez Urrutia —Jesús Monzónen koinatu eta 
laguna—, Martín Gil Istúriz, Dora Serrano, Ernesto Gómez Urru-
tia, Miguel Gil, Vicente eta Fernando Rey Ciaurriz anaiak, Ramón 
Echauri Esparza, Emilio Orradre Inda eta Julio Fernández Alonso 
ere talde horretakoak ziren. Taldea Jesús Monzón Repárazek bult-
zatutako “Batasun Nazionala”ren aldekoa zen; gerra ostean lehen 
aldiz, espainiar antifrankista guztien aliantza zuen jomuga. 1943ko 
abuztuaren 23an, Julia eta taldeko gainerako kideak atxilotu egin 
zituzten.

Orduan hasi zituen espetxealdiak Juliak hainbat zentro eta espetxe-
tan. Lehenik, Iruñeko polizia-etxera eraman zituzten; handik, espe-
txe probintzialera, eta, ondoren, Poliziak Madrilen duen Zuzendarit-
za Nagusira. 1944ko uztailaren 19an, atxilotuak Alcalá de Henaresen 
epaitu zituen Komunismo Delituen Auzitegi Bereziak. 30 urteko 
espetxealdia eskatu zuten Juliarentzat, eta 15 urteko zigorra ezarri 
zioten. Azkenean, zortzi urte egin zituen Ventaseko, Zornotzako eta 
Segoviako kartzeletan.

Handik aurrera, Julia espetxetik atera zen arte, Javier semea amona 
Asunciónen eta izeba Maríaren zaintzapean geratu zen. Julia bere 

semeak 11 urte zituela atera zen kartzelatik, eta, ezin zuenez idazka-
ri-lanetan aritu, jostun-lanari ekin zion berriro.

Kartzelatik irten zenetik, Juliak bere jarduera politikoarekin jarraitu 
zuen, eta Mundo obrero banatzen hasi zen. Behin, polizia etxera etorri 
zitzaion bila; eta anaia Teófilok, berriz ere kartzelan sartuko ote zuten 
beldurrez, Frantziako mugaraino eraman zuen. Frantziara igaro zen; eta 
denbora batez, bera eta bere semea Mâconen bizi izan ziren, Lyondik 
gertu, errefuxiatu politiko gisa. Espainiarren erakunde bat eratu zu-
ten herri horretan; erakundean, frankismoaren aurkako alderdi politi-
ko guztiak Espainiako erakunde antifrankista bakar eta komun batean 
zeuden ordezkatuta. Juliak eta Javierrek bat egin zuten harekin; eta Ju-
lia, berriz ere, Frantziako Alderdi Komunistako zelula batean sartu zen.

Iruñeko Espetxe Pro-
bintziala // Iruñeko 
Udal Agiritegia. Egilea: 
Eusebio Mina Deán. 
Urtea: 1967

Frantzian, Zizurren jaiotako adiskide nafar batekin egin zuen topo 
berriro: Marcelino Iriarte Martínezekin11. Erbesteratua, alarguna eta 
bi semeren aita zen Marcelino. Semeek Zizurren jarraitzen zuten bi-
zitzen, eta ezin zituen Frantziara ekarri. Ezkondu egin ziren Marceli-
nok berarekin Frantziara ekartzeko aukera izan zezan; eta Mimiza-
nera joan ziren bizitzera, Landetara.

Julia Sesman jaio zen, 1912ko urtarrilaren 28an, eta 1989ko urriaren 
13an hil zen, Burlatan, bere ahizpa Maríari hara egindako bisita ba-
tean.

Teodora Cedillo del Condadon jaio zen, Tole-
don, 1916ko abenduaren 27an, nekazari-fami-
lia ugari eta apal batean. Ideologia errepubli-
kar eta ezkertiarrekoa zen familia, Gregorio 
Serrano ilobak gogoratzen duen legez. 1936ko 
uztaileko kolpe militarraren ondoren, Ma-
drilera joan zen bizitzera; ordurako, Dora-
ren bi ahizpa bizi ziren han. Urte horretako 
abenduan, Espainiako Alderdi Komunistako 
alderdikide zela jada Madrilgo batzorde 
probintzialean, batzorde horretako batzor-
de sindikaleko kide izan zen. 1937an, UGTko 
El Baluarte ataleko afiliatu gisa ageri da, eta 
metalurgialari lan egin zuen Errepublikako 
Armamentuko Idazkariordetzan.

Ordurako, Sobietar Batasuneko Lagunen Elkarteko, Nazioarteko So-
rospen Gorriko eta Gazteria Sozialista Bateratuko kide zen.

Tropa nazionalak Madrilen sartu eta gutxira, 1939ko martxoaren 
amaieran, Dora atxilotu egin zuten Madrilen, Maximino Serrano 
aita, Constantino Serrano anaia eta María Serrano ahizparekin ba-
tera. Ventaseko espetxera eraman zuten Dora, eta bertan egon zen 
1939ko amaiera arte.

Cedillo del Condado, Toledo, 1916ko abenduaren 27a 
Iruña, 2013ko azaroaren 1a

Teodora
SERRANO SERRANO

1940. urtearen hasieran, Dora eta Nemesia bere ama Iruñera joan 
ziren; bere ahizpa zaharrenetako bat bizi zen bertan. Handik gutxi-
ra, beste anaia bat batu zitzaien. Familia orduko Alcázar de Toledo 
plazan —gaur egungo Nafarroako Blanca plaza— alokatutako etxe-
bizitza txiki batean egon zen bizitzen, hiriko Bigarren Zabalgunean.
Koinatuaren laguntzaz, janari-denda bat ireki zuen Dorak, Descal-
zos kalean. Era berean, aita eta anaia kartzelaz alda zitzatela lortzen 
saiatu zen. Orduan Iruñeko apezpiku zenari, Marcelino Olaecheari, 
laguntza eskatu, eta 1942ko apirilean aita Iruñeko espetxe probint-
zialera eraman zuten.

Ziur aski egun horietan bertan ezagutu zuen Dorak Fernando Gómez 
Urrutia, Aurora Gómez Urrutiaren anaia eta Jesús Monzón Repáraz 

Iruñeko Bigarren Za-
balguneko Merkatua // 
Iruñeko Udal Agiritegia. 
Egilea: Julio Cía Úriz. 
Urtea: 1951

Iruñeko buruzagi komunistaren koinatua. Fernando, Martín Gil Is-
túrizekin batera, Iruñean berrantolatzen ari zen Espainiako Alderdi 
Komunista hasiberriko arduraduna zen; eta Dora, jada Fernandoren 
neska-laguna zela, Iruñeko zelula komunistan sartu zen. Julia Bea 
Soto, Ernesto Gómez Urrutia —Fernandoren anaia—, Miguel Gil, 
Vicente eta Fernando Rey Ciaurriz anaiak, Ramón Echauri Espar-
za, Emilio Orradre Inda eta Julio Fernández Alonso ere bertan aritu 
ziren. Jesús Monzónek bultzatutako “Batasun Nazional”eko politi-
karen aldeko zelula zen; Martorellek dioen bezala, Espainiako talde 
antifrankista guztien aliantza —baita karlistena eta monarkikoena 
ere— helburu zuen, Gerra Zibilaren ondoren lehen aldiz. Helburu 
horrekin, talde hori Iruñetik arduratzen zen Frantzian isilean edi-
tatutako Reconquista de España egunkariko gehigarri bat argitarat-
zeaz. Egunkaria garai hartan Frantzian bizi zen Martín Gilen bidez 
iristen zitzaien, eta hainbat orrialdetako gehigarri bat gehitzen zio-
ten (Amayur izenekoa).

Franco hil eta demokraziarako trantsi-
zioa hasi ondoren, Dora Espainiako Al-
derdi Komunistara elkartu zen berriro; 
eta alderdia legeztatu ondoren, 1977an, 
militantzia aktiboari heldu zion berriro 
(1979ko udal-hauteskundeetan Iruñeko 
Udalerako Espainiako Alderdi Komunis-
taren hautagaitzako kide izatera iritsi 
zen).

1943ko abuztuaren 23an, taldeko kide ia guztiak atxilotu zituzten, 
Iruñeko tren-geltokiko nasetan Fernando Gómezi jarri zioten tranpa 
bat tarteko.

Dora, aldiz, lan egiten zuen janari-dendan atxilotu zuten. Maleta bat 
ezkutatu zuen han, propagandarako materiala eta Fernandok eman-
dako beste dokumentu batzuk zituena. Poliziak maleta aurkitu zuen, 

baina, ordurako, Dorak dokumentu garrantzitsuenak lokaleko beste to-
kiren batean gordeta zituen. Bilatzen ari zirena aurkitu ez arren, Dora 
atxilotu, epaitu eta espetxeratu egin zuten, zelulako gainerako kideak 
bezalaxe. Iruñeko komisariara eraman zituzten, gero Iruñeko espetxe 
probintzialean egon ziren egun batzuetan, eta, handik, Puerta del Sole-
ko (Madril) Segurtasuneko Zuzendaritza Nagusira eraman zituzten. 20 
egun egon ziren han, 1943ko azaroaren hasierara arte. Masoneria eta 
Komunismoaren Errepresiorako Auzitegi Bereziak auzipetu zituen, eta 
gerra-kontseiluaren aurrean agertu ziren, 1944ko uztailaren 19an, Alcalá 
de Henaresen. Bere aurka ezer frogatzerik izan ez bazuten ere (etxean 

liburu debekatuak zituen male-
ta bat edukitzea salbu), Dorari 
sei urteko kartzela-zigorra eza-
rri zioten.

Dora Serrano, beraz, gerra zi-
bilaren ondoren Nafarroan 
Espainiako Alderdi Komunista 
berreraikitzeko lehen saiakera 
garrantzitsuenaren protago-
nista izateagatik epaitu zituz-
ten bederatzi pertsonetako bat 
izan zen. Epaitzen ari ziren bi-
tartean eta gainerako kideekin 
batera kondenatua izateko zain 
zegoen bitartean, Dorak eta 
Fernandok ezkon-hitza eman 
zioten elkarri; urte batzuk ge-
roago ezkondu ziren, biek es-
petxe-zigorra bete ondoren. 

Espetxean egon zen 1947. ur-
tera arte; hainbat espetxetatik 
igaro zen: berriro ere Venta-
seko kartzelan egon zen, eta 
kondenaren zatirik handiena 
emakumeen Zornotzako kart-
zelan bete zuen.

Espetxealdian, Dorak borroka politikoarekin jarraitu zuen. Adibide 
gisa, Zornotzako kartzelan, beste hogei preso politikorekin planto 
egin zuen kapilauaren aurrean; izan ere, uko egin zioten belaunikat-
zeari aita santuaren bedeinkapena eman nahi izan zienean. Dora eta 
gainerakoak hiru hilabeteko inkomunikazioarekin zigortu zituzten 
zigor-ziegetan. Dora, gainera, Segoviako espetxe-ospitalera eraman 
zuten; hala, Euskal Herritik eta bere familiarengandik aldendu egin 
zen. Espedientean jasota geratu zen “jokabide txarra” gatiko zeha-
pen hori. Semeak dioenez, Segovian ez zen protesta edo plantorik 
ere behar izan zigortua izateko. Nahikoa izan zen emakume presoek 
kanpotik entzuten zuten herriko festetako musikaren erritmora 
dantza egitea elkarrekin espetxea administratzen zuten mojek zie-
getara bidal zitzaten “mari-zikin”tzat jota.

Zigorra beteta, Dora espetxetik atera, eta bere bizitzan etapa be-
rri bat hasi zuen, bera eta bere familia aurrera ateratzen. Fernan-
do espetxetik atera arte itxaron zuen. Egoera zaila zuten. Izan ere, 
ezkonduta ez zeudenez, ezin zuten elkar ikusi. Eta posta bidezko ha-
rremana baino ez zuten; posta ez zentsuratzeko ahaleginak egiten 
zituzten, anai-arrebak balira bezala idatziz elkarri eta gutunak se-
nideen bitartez bidaliz. Fernando eta Dora 1952an elkartu ziren be-
rriro, Fernando espetxetik atera zenean (lan eginez ordaindu zuen 
lehenago zigorra). Frankismoa laster amaituko zelako, bizirik atera 
zirelako eta, azkenean, aurretik elkarrekin bizitzeko bizitza bat zeu-
katelako ilusioarekin elkartu ziren berriro. 1952ko azaroaren 30ean 
ezkondu ziren, eta bi seme izan zituzten: Fernando eta Maximino.

Alcázar plazan alokatutako etxebizitza berean, Dora eta bere ama 
1940an iritsi ziren hartan, jarraitu zuten bizitzen. Oraingoan, hiru 
familiarekin partekatu zuten, hiru gelatan pilatuta: Doraren gura-
soak, anaietako bat familiarekin, eta Dora eta Fernando bi semee-
kin. Saltzaile-lanetan jarraitu zuen Descalzos kaleko janari-dendan 
Dorak, eta Fernando patata-biltegi batean aritu zen lanean, kontuak 
eramaten. 1950eko hamarkadako Iruña hartan biziraun zuten: elizaz 
ezkondu ziren; bi semeek Jauna hartzen zuten; ahal zuten horretan 
egiten zuten lan; etengabe zelatatu eta kontrolatzen zituzten; eta 
Iruñetik alde egiten zuten Franco hara joaten zen bakoitzean (izan 
ere, bertan geratzeak bi egun espetxean igarotzea zekarren).

1961eko azaroaren 2an, Fernando hil egin zen, kartzelan egon zen 
garaian gaizki sendatutako biriketako gaixotasunek utzitako ondo-
rioengatik.

Ordutik aurrera, Dorak bakarrik hezi behar izan zituen bere semeak. 
Babes handia izan zuen, ordea, eta Iruñeko Zabalguneko Merkatu 
Berrian postu baten eskualdatzea lortu zuen, Fernandoren arrebak, 
Aurorak, eta Jesús Monzónek Mexikon erbestetik bidali zioten la-
guntza ekonomikoari esker.

Franco hil eta demokraziarako trantsizioa hasi ondoren, Dora Es-
painiako Alderdi Komunistara elkartu zen berriro; eta alderdia le-
geztatu ondoren, 1977an, militantzia aktibo eta publikoari heldu zion 
berriro, propaganda-lanetan parte hartuz eta zenbait hauteskunde-
tan hautagai gisa aurkeztuz (1979ko udal-hauteskundeetan Iruñeko 
Udalerako Espainiako Alderdi Komunistaren hautagaitzako kide iza-
tera iritsi zen).

1980ko irailaren 12an, Espainiako Alderdi Komunistak Comedias 
kalean zuen egoitzan zegoela, bonba batek eztanda egin zuen. Dora 
onik atera zen leherketa hartatik. Jarduera politikoa alde batera ut-
zita, urte horietako militantzia aktiboa sindikatuetara ere bideratu 
zuen, Langile Komisioetako Erretiratuen Federazioko kide izan bait-
zen.

2013ko azaroaren 1ean, Dora Iruñean hil zen, 96 urte zituela.

Iturriak eta bibliografia:

• FDMHN-FDMHP. Ficha personal de Teodora Serrano Serrano https://memoria- oroimena.

Aurora ideologikoki familia ezkertiar ba-
tean jaio zen. Beatriz Urrutia eta Deogracias 
Gómezen alaba zen12. Aita maisua eta Ezker 
Errepublikanoa alderdiko militantea zen. Lau 
alaba eta hiru seme izan zituzten, eta hala 
Aurora nola Ernesto, Fernando eta José anaiak 
maiz joaten ziren garai horietan Nafarroan 
zeuden gazte sozialista eta komunisten 
taldeekin, eta modu aktiboan parte hartzen 
zuten. 

Ezker Errepublikanoko Gazterien Elkarteko afiliatua izan zen Aurora, 
eta, 1935eko martxoan, haren lehendakaria izatera iritsi zen. Handik 
gutxira, sozialismorantz aldatu zen, eta Iruñeko Gazteria Sozialista 
Bateratuen eraketan parte hartu zuen.

Giro horretan ezagutu zuen Jesús Monzón Repáraz, Nafarroako 
buruzagi komunista nagusia. 1936ko otsailean ezkondu zen harekin. 
Iruñeko estreinako ezkontza zibila izan zen hura. 

Martorellek jaso eta Auroraren ahizpa Elvira Gómezek kontatzen duena-
ren arabera, 1936ko estatu-kolpea egin zutenean, Aurora atxilotu zuten, 

12  Nafar maisu errepresaliatua.

Obanos, 1914ko otsailaren 10a
Iruña, 1975eko uztailaren 2a

Aurora
GOMEZ URRUTIA



38

Proposamen biografiko bat haiek aitortuak izan daitezen espazio publikoetan

eta, handik gutxira, familia dirudun baten gazte batekin trukatu zuten. 
Orduan lortu zuen Jesús Monzónekin elkartzea, Bizkaian. Harrezke-
ro, bere familiak ez zuen berriro ikusi harik eta urte batzuk geroago 
Mexikotik itzuli zen arte. 

Bilbon, seme bat izan zuten Aurorak eta Jesúsek, Sergio. Jesús Mon-
zónek, bestetik, Errepublikarekiko konpromisozko jarduera poli-
tikoarekin jarraitu zuen. Bilbo erori zenean, 1937ko ekainean, Ala-
canteko gobernadore zibila izendatu zuten Monzón, eta, geroago, 
Cuencakoa. Aldi horretan, Aurora eta Sergio harekin geratu ziren 
eremu errepublikanoan. 

Giro horretan ezagutu zuen Jesús  
Monzón Repáraz, Nafarroako buruza-
gi komunista nagusia. 1936ko otsailean 
ezkondu zen harekin. Iruñeko estreinako 
ezkontza zibila izan zen hura. 

Gerraren amaiera aldarrikatuta, 1939ko apirilaren 1ean, Monzónek 
Alacantetik Oranera hegaz egin zuen arinki-arinki. Dolores Ibárruri 
hegazkin berean zegoen. Monzón Frantziara joan zen, eta Aurorare-
kin eta Sergiorekin elkartu zen han.

Orduan, Aurora peritonitisaz gaixotu zen. Haren iritziaren aurka, Jesúsek 
erabaki zuen Sergio Parisetik SESBera bidaltzea gerraren umeekin. 
Bidaian zehar, eskarlatina-agerraldi bat izan zen, eta denbora batera 
jakingo zuten semea gaixotu eta hil egin zela. Tragedia horrek Auro-
raren eta Jesúsen artekoa amaitu zuen. Dena den, okerrera eginda 
zegoen ordurako. Jesús Frantzian geratu zen, eta komunista espai-
niarrak antolatu zituen, abandonatuta geratu baitziren. Harreman 
sentimentalak izaten hasi zen Carmen De Pedro komunista nafarra-
rekin. Aurorak Mexikora erbesteratzea erabaki zuen. 

Han, Aurorak bere bizitza berregin zuen arlo pertsonalean zein la-
nekoan. Juan Bayo Roura katalanarekin ezkondu eta goi-exekutibo 
gisa lan egin zuen petrolio-enpresa multinazional batean. 

Mexikon zegoela, senar ohia kartzelan zegoela jakin zuen. Harrezke-
ro, gutunak elkarri bidaltzen hasi ziren. Gero, Aurora Gómez eta Juan 
Bayo dibortziatu egin ziren. Ordurako, Iruñeko espetxe probintzia-
lean zegoen Jesús Monzón, eta berriro eutsi zieten ordura arte dis-
tantziak eta kartzelaratzeak baldintzatutako bikote-harremanei.

1959ko urtarrilaren 29an, Jesús kartzelatik atera zen. Aurorak Mexi-
kora joatea eskaini zion. 1959ko martxoaren 13an ahalordez ezkondu, 
eta, handik gutxira, Mexikon elkartu ziren. Ez ziren inoiz berriro ere 
banandu. Eroso bizi ziren han, harik eta Aurorari esklerosi anizkoitza 
aurkitu zioten arte. Orduan, Espainiara itzultzea erabaki zuten.

Zailtasun bat baino gehiago gainditu, eta Mallorcan finkatu ziren urte 
batzuetan, non Jesús Monzón zuzendari aritu baitzen irlan sortutako 
lehen negozio-eskolan: Instituto Balear de Estudios de Dirección de 
Empresas (IBEDE). Minbiziaz gaixotu zen han, eta Iruñera itzultzea 
erabaki zuten biek. Aurorak zainduko zuen, nahiz eta Aurorak berak 
gaixotasun kroniko eta degeneratibo hori izan.

1973ko urriaren 24an, Jesús Monzón hil zen, eta Aurora Gómez, 
1975eko uztailaren 2an, Iruñean.

Iturriak eta bibliografia:

Juliaren gurasoak, Valentín eta Concepción 
(Mañeru eta Mendigorriakoak, hurrenez hu-
rren), Iruñera iritsi ziren lan hobe baten bila. 
Valentín musikaria zen, eta Iruñeko katedra-
lean organista-lanetan aritu zen. Horrega-
tik bizi zen familia kabildoak Dormitalería 
kalean zeuzkan pisuetako batean. Bertan jaio 
zen Julia, 1898ko urriaren 9an.

Irakasle-ikasketak egin zituen Iruñeko Irakasleen Eskola Norma-
lean, eta 1916an amaitu zituen ikasketak (aparteko saria jaso zuen). 
Urte horretan bertan, María Montessori pedagogo italiarrak bere 
metodo pedagogikoa ezagutarazteko Bartzelonan antolatutako 
biltzar bat tarteko, Iruñeko Udalak 300 pezetako beka eman zion 
Juliari, pedagogoak emandako biltzarrera joan ahal izateko ( jola-
saren eta zentzumenen garapenaren bidez ikastea ahalbidetzean 
datza metodoa). Hezkuntza-esperientzia horrek biziki markatu 
zuen irakaskuntza eta pedagogia ulertzeko zuen modua, eta bere-
hala jarri zituen praktikan San Frantzisko plazako udal-eskoletan 
lanean hasi zenean (oposizio bidezko lanpostu batean aritu zen 
bertan).

Mercedes Ugaldek jaso duenez, 1921eko urtarrilaren 15ean Juliak Iru-
ñeko Maistren Eskola Normaleko Ikasle Ohien Elkartearen eraketan 
parte hartu zuen; bide pribilegiatua zen hori, Eskola Normalarekin 

Iruña, 1898ko urriaren 9a
Iruña, 1961eko otsailaren 16a

Julia
FERNÁNDEZ ZABALETA

eta Etxearen Eskolarekin batera, XX. mendearen hasierako emaku-
me nafarren sustapen kultural eta profesionalerako.

Ideologikoki, bere bizitza, eta baita Valentín anaiarena ere, elkarte 
eta alderdi nazionalistetako militantziak markatu zuen. Eta 1920ko 
hamarkadan, euskararen —heldua zela ikasi zuen— eta emakumeen 
parte-hartze publiko eta politikoaren aldeko hitzaldi eta propagan-

Dormitalería kalea // 
Iruñeko Udal Agiritegia. 
Egilea: Julio Cía Úriz. 
Urtea: 1933

da-jardueretan parte hartu zuen. Ildo horretan, nabarmentzekoak 
dira honakoak: Emakume Abertzale Batzarekin (EAB), 1922ko maiat-
zean, Bilbon, sortu zenetik, izan zuen lotura; 1923ko Euskal Egunean 
Euskaltzaindiarekin izan zuen lankidetza; eta, azkenik, 1924an Eus-
kal Esnalea kultur elkarteak Donostian antolatutako hitzaldi-zikloan 
parte hartu izana (euskara eta euskal kultura hedatzeko egin zuten 
zikloa). “Emakumien Etorkizuna” izeneko bere hitzaldietako batean, 
Julia urte haietako polemika feministaren parte izan zen; garai har-
tako zenbait aldarrikapen feminista defendatu zituen (ordura arte 
gizonei bakarrik zegozkien lanak egiteko emakumeen gaitasunaren 
ingurukoa, esaterako). Emakumeak soldatapeko lanetan hastearen 
alde zegoen, eta emakumeak kargu publikoetan eta politikan has-
tearen alde ere. Hitzaldi horretan bertan, Juliak emakumeen emant-
zipazio ekonomikoa lortzeko nahia adierazi zuen, eta azpimarratu 
zuen emakume ezkongabeei bizimodu bat eskaini behar zaiela eta 
bizimodu horrek ahalbidetu behar duela ezkontza aukera bat izatea 
emakumeentzat baina ez bizirauteko modu bakarra: emantzipazio 
ekonomikoa, eta hezkuntza eta prestakuntza egokia izatea lanpostu 
kualifikatuetan aritu ahal izateko. Hori guztia, errezeloak zituztenak 
lasaitzen zituen bitartean, ziurtatuz emakumeek ez zutela beren 
izaera femeninoaren eta familiarekiko dedikazioaren aurkako lanbi-
derik aukeratuko. Juliak, gogoetetan, jakin zuen emantzipaziorako 
zituen nahiak euskal ideologia nazionalistarekin uztartzen. Emaku-
meak hezteko helburu horrekin, Juliak Etxearen Eskolak sortzeko 
aukera proposatu zuen; eskola horietan, emakumeei prestakuntza 
eskaintzeaz gain, etxearen, kulturaren eta euskal herriaren tradi-
zioaren kontserbazioa bermatu nahi zen. Helburu horrekin, Mais-
tren Eskola Normaleko Ikasle Ohien Elkartearen baitan, Etxearen 
Eskola bat ere sortu zen.

Iruñeko EABren lehen elkartearen araudia 1931ko urriaren 15ean 
erregistratu zen, Gobernu Zibilean; eta elkarte berriaren eraketa, 
1931ko urriaren 29an. Bilera hartan, gobernu-batzordea hautatu zu-
ten, Julia Fernández presidente zela; eta, ondoren, 1936ra arte, EA-
Bko zuzendaritza-batzordeko idazkari aritu zen.

Urte horretan bertan, 1931n, Iruñeko lehen Euskal Eskola sortu zen; 
Julia maistra aritu zen bertan.

Iruñeko Irakasleen 
Eskola Normala // 
Iruñeko Udal Agiritegia. 
Egilea: Julio Cía Úriz. 
Urtea: 1943

Julia urte haietako polemika feminista-
ren parte izan zen; garai hartako zenbait 
aldarrikapen feminista defendatu zituen 
(ordura arte gizonei bakarrik zegozkien 
lanak egiteko emakumeen gaitasunaren 
ingurukoa, esaterako). Emakumeak sol-
datapeko lanetan hastearen alde zegoen, 
eta emakumeak kargu publikoetan eta 
politikan hastearen alde ere. 

Jarduera politiko eta pedagogiko hori guztia eten egin zen 1936ko 
uztailean, gerra zibila hasi zenean. Julia, lankide zituen zenbait mais-
trarekin batera (horiek ere EABko kide ziren), “erregimenaren aur-
kako”tzat jo zuten 1936ko irailaren 2tik. Halaber, Iruñeko Udalak es-
pedientea egin, eta zigortu egin zuen (ondorioz, urtebetez egon zen 
soldata erdia kobratzen). Eta, 1937ko urtarrilaren 11tik, ordezkatu eta 
maistra-kargutik kendu zuten.

Ordurako, Juliak Getariara (Frantzia) ihes egin zuen anaia Valentí-
nekin batera (ELAn afiliatutako abokatu nazionalista zen Valentín). 
Handik, Bilbora joan ziren, eta, han, Ángel Apraizekin batera sortu 
berria zen Euzko Irakaztola Nagusian irakasle jardun zuen Juliak, 
Bizkaia erori baino lehentxeago Donibane Garazin erbesteratutako 
zenbait haurrekin babes hartu zen arte. Haiekin sortu zuen Doni-
bane Garaziko zitadelan kokatutako kolonia. Han, irakasle-lanetan 
jarraitu zuen Nafarroara itzuli ahal izan zuen arte; eskola publikoe-
tan irakastea debekatu zioten. Ordutik aurrera, irakasle aritu zen 
pribatuan, bere etxean edo Iruñean EAJrekin lotura zuten familien 
etxeetan.

Gainera, Iván Giménezek dioenez, 1951n orduan Iruñeko apezpikua 
zenak, Pablo Gurpide Beopek, eskomikua jasotzeaz mehatxatu zuen 
Julia; eta Dormitalería kaleko elizarena zen pisuan behin-behinean 
bizitzen jarraitzeko eskubidea ere ukatu zion Juliari. Pisu hartako 
maizter nagusia Valentín izan zen, Juliaren aita, Iruñeko katedrale-

ko organista. Akizeko artzapezpikuak bitartekari-lanak egin zituen 
prozesuan; dena den, azkenean, geldiarazi egin zuten.

Julia Fernández Zabaleta, Iruñeko Udaleko beste langile batzuk beza-
la, berriro gaitu zuten profesionalki 1957an. 1958an, Vázquez de Me-
lla eskolan hasi zen lanean, eta bertan jarraitu zuen hil arte, 1961eko 
otsailaren 16an, Iruñean.

https://memoria-oroimena.unavarra.es/ficha/20824

María Luisa Elío Luis Elío Torresen eta Car-
men Bernal López de Lagoren alaba izan zen; 
ekonomikoki eta sozialki maila oneko familia 
batean jaio zen.

 
Amaren aldeko familia Ma-

drilgo burgesia dirudunari lotua zegoen, eta 
aitarena, aristokraziako zenbait familiaren 
ahaide zen, besteak beste, Besollako markese-
na, Elioko dukeena, Rodeznoko kondearena 
eta Gendulaingo kondearena. Luis Elíoren 
gurasoak Nafarroako bigarren ugazabak izan 
ziren, eta Elío bera, Iruñeko udal-epailea eta 
Batzorde Paritarioen presidentea –ondoren, 
Epaimahai Mistoak–, 1928tik; Iruñeko burge-
siako jabe eta kide garrantzitsua ere izan zen.

María Luisak berak esan bezala eta Eduardo Mateo Gambarte haren 
biografoak jasotzen duenez, Luis Elío Torres langilea eta zintzoa izan 
zen; ez zen alderdi politiko bati ere eta sindikatu bati ere afiliatu, 
baina humanitarioa eta idealista zen eta ideia liberalak zituen, eta, 
hori dela eta, Errepublikaren alde agertu zen 1931n.

1936ko uztailaren 19an, etxean atxilotu zuten, emaztearen eta hiru 
alaben aurrean, eta komisariara eraman zuten eta, ondoren, haren 
memoriek dakartenaren arabera, bertatik atera eta lekuz aldatu zu-
ten, eta Generoso Huarte Vidondoren etxean ezkutatu.

 
Hilabete in-

Iruña, 1926ko abuztuaren 17a 
Coyoacán, Mexiko Hiria, 2009ko uztailaren 17a

María Luisa
ELÍO BERNAL

guru geroago, Luis Elío etxe horretatik Iruñeko Erruki Etxeko garbi-
tokira eraman zuten, eta han geratu zen 1939ko abuztuaren 31ra arte.

María Luisaren urtebetetze-egunean, haren heriotzaren albistea za-
baldu zen; bere buruaz beste egin zuen, Frantzia hegoaldean. Are, 
Burgosko egunkari batean haren heriotzaren berri ematen zuen es-
kela bat argitaratu zuten. María Luisaren amak, senarra bizirik ze-
goela jakinik, baina atxilotuko ote zuten edo haien kontrako errepre-
saliarik hartuko ote zuten beldurrez, Frantziara ihes egitea erabaki 
zuen, eta, bertatik, eremu errepublikanora igarotzea, bertan baitze-
goen bere familia.

1936ko abuztuaren 18an, Carme Bernal eta bere hiru alabak Elizondora 
joan ziren, Dantxarinetik muga pasatzeko asmoz, udalerriko dentistak 
lagunduta. Elizondon atxilotu zituzten eta Arizkuneneako jauregira 
eraman zituzten; hiru hilabetez egon ziren bertan giltzaperatuta. Be-
harbada senarraren heriotzari buruzko albisteagatik, Carmen eta hiru 
alabak askatu egin zituzten. Elizondotik Donostiara joan ziren, seni-
tarteko batzuen etxera. Bertan, gutun bat iritsi zitzaien Valentziatik, 
Carmenen izeba batena; izebak bertara izebarekin eta haren familia-
rekin joateko proposamena egin zion. Eta hala egin zuten; Frantziara 
igaro ziren, Irundik, eta, handik, Valentziara, Bartzelonatik. Bartzelo-
nan, Fausto Elíok, Luis Elíoren anaiak, ez zituen hartu nahi izan.

1937ko urtarrilean, Valentziara iritsi ziren, eta, bertan, familiaren 
etxean egon ziren, urte bereko uztailera arte; orduan, Bartzelonara 
joan ziren, errepublikako gobernuarekin batera. 1938. urteko erdial-
dera arte bizi izan ziren Bartzelonan.

Denbora horretan, Carmenek Gerrako Ministerioaren bulegoetan 
lan egin zuen; Indalecio Prietok aurkitu zion lana. Bertan, hiriak ja-
sandako bonbardaketak bizi izan zituzten.

1938ko maiatzean-ekainean, Frantziara pasatu ziren, Le Perthusetik, 
auto batean, Indalecio Prietorekin. Handik, Parisera joan ziren.

Parisen, Carmenek gaueko telefonozain-lanetan jardun zuen, Espai-
niako enbaxadan, eta alabak, bitartean, mojen umezurtz-etxe batean 
hartu zituzten. María Luisak gogoratzen duenaren arabera, han kon-
turatu zen ezer ez zela berdin izango ez berarentzat, ez bere fami-

liarentzat. Denbora horretan, bere ahizpek Parisko familia dirudu-
nentzako mihiseak brodatzen lan egiten zuten, eta berak, artilezko 
koltxoiak harrotzen. Parisen kondesa bati lan bat ematean, ezuste-
koa hartu zuen, emakumea Mercedes Elío izeba baitzen. Izeba mugi-
tu egin zen María Luisa eta ahizpak barnetegi hobe batera joan ahal 
izateko, hurbil zegoen Quincy udalerrira, Paris kanpoaldera. Bere 
amak, bitartean, Parisen jarraitzen zuen lanean. Barnetegian beste 
neskato espainiar errefuxiatu batzuk zeuden, eta ama igandeetan 
hara joaten zitzaien bisita egitera.

María Luisa eta bere senarra Mexikoko 
bizitza intelektualean parte hartzen 
hasi ziren, espainiar gazte erbesteratuen 
bileretan, eta aktiboki hasi ziren Movi-
miento español de 1959 mugimenduaren 
sorreran parte hartzen eta literaturako, 
arteko edo zinemako irudiak ezagutzen, 
besteak beste, Josep Bartolí espainiar 
erbesteratua –marrazkilaria–, Luis Bu-
ñuel zinemako zuzendaria edo José de la 
Colina idazle eta saiakera-idazle espai-
niarra.

Denbora gogorrak izan ziren amagandik eta aitagandik bananduta; 
gainera, ez zekiten ziur aita bizirik zegoen. Hala, harik eta abuztua-
ren amaieran jakin arte aita Iruñetik ezkutatuta irten zela eta Gurs-
eko kontzentrazio-eremuan zegoela, Frantzia hegoaldean; zenbait 
hilabetez egon zen han. Bertatik irtetea lortu zuenean, Carmenekin 
eta alabekin batu zen berriro, Parisen.

Bananduta egon ziren denboran, María Luisak, bere ahizpek eta amak 
bizitzen jarraitzeko moduak bilatu zituzten. Guztiek egin zuten lan 
zenbait lekutan, eta errealitate berri horrek aldatu egin zituen. Eta 

aita giltzaperatu izanaren esperientziak ere guztia aldatu zuen. Pari-
sen berriro batu zirenean, hura ez zen Iruñeko familia bera, ez aita, 
ez ama-alabak.

1959an, Kubara bidaiatu zuen, senarra-
rekin; senarra Kubako iraultzari buruzko 
zenbait filmen zuzendaritza-lanetan 
elkarlanean jarduteko kontratatu zuten. 
Han idatzi zituen lehen apunteak, eta 
haiek Espainiako erbestealdiari eta bere 
buruari buruzko film bakarraren gidoia 
idazteko oinarri izan ziren. En el balcón 
vacío izan zen filma, María Luisa Elíoren 
beraren film autobiografikoa.

1940ko otsailaren 14an, Alemaniak Frantzia okupatu baino lehentxeago, 
Mexikora erbesteratu ziren, Indalecio Prietok lagunduta. Le Havre-ko 
portutik New Yorkeraino joan ziren, itsasontziz; han, atxiki egin zituz-
ten, baina, azkenean, Mexiko Barruti Federalera iritsi ziren, 1940ko mar-
txoaren 19an. Bertan, Errepublikar Espainiarrei Laguntzeko Batzordeak 
lagatako etxe batean bizi izan ziren denbora batez; izan ere, Carmenek 
batzorde horrentzat jardun zuen lanean, 1941etik 1945era.

1941. urtearen erdialdean, Luis eta Carmen banandu egin ziren, eta 
María Luisa eta ahizpak amarekin bizitzen geratu ziren. 1945ean, 
Carmen lanik gabe geratu zen, hiru alabaren mantenuarekin eta 
osasun-arazo larriekin.

Denbora horretan, María Luisak ikasten jardun zuen, Juan Ruiz de 
Alarcón eskolan eta Academia Hispano-Mexicana-n; bi zentro ho-
riek Errepublikar Espainiarrei Laguntzeko Batzordeak sortu zituen, 
Mexikoko gobernuaren laguntzarekin, Espainiako errefuxiatuak he-
rrialde hartan eskolatzeko. María Luisak han jasotako hezkuntzak 
Institución Libre de Enseñanza proiektuaren eredu pedagogikoa 

zuen oinarri, eta, gainera, bertan aurkitu zituen, lehen aldiz, bere 
belaunaldiko eta erbestealdiko kideak; ordura arte, ez berak, ez bere 
familiak ez zuten haiekin harremanik izan.

Bigarren mailako irakaskuntza amaitzean, antzerki-prestakuntzarekin 
hasi zen, eta 1950eko hamarkadako bigarren erdian, Poesía en voz alta 
antzerki-talde esperimentalean eta abangoardistan hasi zen, akto-
re-lanetan; zenbait pertsonarekin jardun zuen elkarlanean, hala nola 
Octavio Pazekin edo Leonora Carrington margolariarekin edo Héctor 
Mendoza dramaturgoarekin. Aldi berean, urte horietan ere ipuinak 
idatzi zituen zenbait kazetaritza-baliabidetan, irakurketa publikoe-
tan parte hartu zuen Ateneo Español de México zentroan eta garaiko 
zenbait filmetan lan egin zuen; horrez gain, ahal izan zuen guztian 

Elizondoko Arizkune-
nea Jauregia // Iruñeko 
Udal Agiritegia. Egilea: 
Rafael Bozano Gallego. 
Urtea: 1965

lan egiten zuen: soinekoak, oihalak eta abar saltzen komisio-trukean; 
frantses turismo-bulego batean; agente literario gisa…

Kuban urte eta erdi egon ondoren, ga-
tazka ideologikoak tarteko, María Luisa 
eta Jomí Mexikora bueltatu ziren, eta, 
1961ean, Jomík berak film bat zuzendu 
zuen; filmaren pertsonaia nagusia María 
Luisa bera izan zen, eta Maria Luisaren 
beraren papera egin zuen, bere buruarena. 

Egunerokotasuna, Mateo Gambarteren hitzen arabera, gogorra izan 
zen María Luisarentzat: kostatu zitzaion gurasoen banantzea onart-
zea; ahizpak ezkondu egin ziren eta familia-etxea utzi zuten, eta 
berak, aldiz, amarekin jarraitu zuen ama gaixorik izan zen urteetan; 
ezegonkortasun ekonomikoa bizi izan zuen, eta aitarekin ez zuen 
harreman berorik. Berak bere idatzietan esan bezala, ama 1955ean 
hil zitzaion, 59 urterekin, eta itzal handia utzi zuen bere bizitzan.

Orduan ezagutu zuen, bestalde, Jomí García Ascot, zinemagile eta 
olerkari espainiar erbesteratua; harekin ezkondu zen, 1952an, 25 
urte zituela. Berehala geratu zen haurdun, baina umea galdu zuen.

Urte horiek gogorrak izan baziren ere, hurrengo hamarkadan, María 
Luisa eta bere senarra Mexikoko bizitza intelektualean parte hartzen 
hasi ziren, espainiar gazte erbesteratuen bileretan, eta aktiboki hasi 
ziren Movimiento español de 195913 mugimenduaren sorreran par-
te hartzen eta literaturako, arteko edo zinemako irudiak ezagutzen, 
besteak beste, Josep Bartolí espainiar erbesteratua –marrazkilaria–, 
Luis Buñuel zinemako zuzendaria edo José de la Colina idazle eta 
saiakera-idazle espainiarra.

13  1959ko mugimendu espainiara Mexikon erbesteratutako gazte espainiarrek franskismoaren aurka borrokatzeko 
egindako azken mugimendua izan zen, eta Francoren aurka Espainian zegoen oposizioarekin harremanetan jartzea eta 
borroka antifrankistaren aurkako borrokan koordinatzea zuen helburu.



57

Istorio isilduak: Frankismoan errepresaliatutako hamar nafar emakumeren bizitza eta ahanztura

1959an, Kubara bidaiatu zuen, senarrarekin; senarra Kubako irault-
zari buruzko zenbait filmen zuzendaritza-lanetan elkarlanean jardu-
teko kontratatu zuten. Han idatzi zituen lehen apunteak, eta haiek 
Espainiako erbestealdiari eta bere buruari buruzko film bakarraren 
gidoia idazteko oinarri izan ziren. En el balcón vacío izan zen filma, 
María Luisa Elíoren beraren film autobiografikoa.

Kuban urte eta erdi egon ondoren, gatazka ideologikoak tarteko, 
María Luisa eta Jomí Mexikora bueltatu ziren, eta, 1961ean, Jomík be-
rak film bat zuzendu zuen; filmaren pertsonaia nagusia María Luisa 
bera izan zen, eta Maria Luisaren beraren papera egin zuen, bere 
buruarena. Filma memoria historikoaren, minaren, urratuaren eta 
identitate-berrespenaren ariketa bat izan zen eta da, eta erbestean 
hildako espainiarrei eskaintzen zaie.

Bidaiatik itzultzean ezagutu zuen bikoteak Gabriel García Márquez 
idazlea, eta lagun egin ziren; urte gutxi batzuk geroago, María Luisa-
ri eta Jomíri eskaini zien Cien años de soledad lana.

1964an, Diego semea jaio zen, eta, 1968an, Luis Elío aita hil zen urte 
berean, María Luisa Jomí Garcíarengandik dibortziatu zen. María 
Luisaren biografoaren hitzetan, gertakari horien guztien ondoren, 
haren iraganari eta memoriari aurre egiteko erabakia hartu zuen.

1970eko irailaren 4an, Iruñetik ihes egin eta 44 urtera, María Luisa 
Diego semearekin itzuli zen, “izan zitekeen baina izan ez zen pertso-
na harekin berriro topo egiteko”.

Mexikora bueltatzean, Iruñera itzuli izanak ekarri zion esperient-
zia trinkoa eta gogorra dela eta, badirudi gau batean bere buruaz 
beste egiteko ahalegina egin zuela, eta erietxe psikiatriko batean 
sartu zuten. Mateo Gambarteren hitzen arabera, erietxean egon 
izanak eragin positiboa izan zuen berarengan, “eta zer nahi zuen 
jakiteko balio izan zion”. Orduan hasi zen bere bi lan autobiogra-
fikoak idazten: Tiempo de llorar (1988) eta Cuaderno de apuntes 
(1995).

Depresio sakoneko urte gogor batzuen ondoren, hobera egin eta 
osatu egin zen. Zenbait urtez izan zen Mexiko BFko Arte Ederren 
Antzokian erakusketen koordinatzaile-lanetan; ondoren, Mexikoko 



58

Proposamen biografiko bat haiek aitortuak izan daitezen espazio publikoetan

Televisa hedabideen enpresan eta, bitartean, idazten jarraitu zuen, 
baina ez profesional gisa.

Ondoren, Espainiara itzuli zen zenbait aldiz; Iruñera ere bidaiatu 
zuen, behin, bi ahizpekin.

2007ko martxoaren 14an, Mexikoko Espainiako Enbaxadaren egoit-
zan, Espainiako Gobernuaren jarraibideak betez, Cristina Barrios y 
Almanzor Mexikoko Espainiako enbaxadoreak Elisabet Katolikoaren 
Ordena ezarri zion María Luisa Elíori.

Bi urte geroago, 2009ko uztailaren 17an, María Luisa Elío hil egin zen, Co-
yoacánen, Espainiako Gerra Zibilaren bilakaera politikoak, aitaren erre-
presioak eta amaren biziraupenak markatutako bizitza bizi ondoren.

Iturriak eta bibliografia:

• FDMHN-FDMHP. Ficha personal de Mª Luisa Elío Bernal https://memoria- oroimena.
unavarra.es/ficha/20697.

• FDMHN-FDMHP. Ficha personal de Luis Elío Torres https://memoria- oroimena.unavarra.
es/ficha/4698

• FDMHN-FDMHP. Ficha,personal de Carmen Elío Bernal https://memoria- oroimena.una-
varra.es/ficha/20698

• FDMHN-FDMHP. Ficha personal de Cecilia Elío Bernal https://memoria- oroimena.unava-

exilio republicano navarro de 1939, Pamplona, Gobierno de Navarra, 2001, pp.351-357.

• Mateo Gambarte, Eduardo María Luisa elío Bernal. La vida como nostalgia y exilio, Logro-
ño, Universidad de La Rioja, 2009.

Josefina Juan mañeruarraren eta Eusebia zi-
raukiarraren alaba zen. Sukarren urtean jaio 
zen, eta, ordurako, bere familia Navarrería 
kaleko 33. zenbakian bizi zen; bikoteak beste 
bi alaba ere bazituen: Asunción eta Nieves. 
Josefinaren ondoren, beste hiru seme izan zi-
tuzten. Sei seme-alabetatik, bi hil egin ziren. 
Anai-arreba guztiak, egunero, Dormitalería 
kaleko asilora joaten ziren, “la Casita”ra, eta, 
bertan, bazkaria eta askaria ematen zizkieten.

Aita hargina zen, eta ama, garbitzailea; Josefinak, oso txikitatik, 
mandatari-lanak egin zituen auzoan, nahiz eta eskolara ere joan zen 
pixka bat.

14 urterekin, Iruñeko Herriko Etxera joaten hasi zen, aitari lagunt-
zen –etxeko 3. zenbakiko bazkidea zen–, eta bere aitaren harginen 
gremioaren banderatik parte hartzen zuen aisia-jardueretan, gaixo 
zeuden bazkideei laguntzen edo inprimatzen zuten egunkaria toles-
ten, maiatzaren 1eko jaia prestatzen edo makinaz idazten ikasten.

Merced kalean, hiru solairuko eraikin batean, Josefinaren eta fami-
liaren etxetik ez oso urrun, propaganda, ordainagiriak eta UGTren 
Trabajadores egunkaria egiteko tailerrak zeuden, toki berean. Bertan 
ezagutu zituen Josefinak Julia Álvarez, Ricado Zabalza eta Tiburcio 

Iruña, 1918ko irailaren 19a 
Iruña, 2011ko ekainaren 4a

Josefina
GUERENDAIN CARO

Osácar, eta orduan hasi zen kontzientzia sozial eta sozialista argia 
izaten.

15 urterekin, Adoratrices kongregazioan egon zen denbora laburrez, 
amak eramanda, auzokide batzuek “neska galdu”tzat salatu zuten eta.

Iruñeko UGTko beste emakume eta baz-
kide batzuekin batera, Josefinak zenbait 
bileratan parte hartu zuen; bilera horie-
tan, presoen egoeraren berri ematen zen, 
haien beharrei erantzuteko dirua biltzen 
zuten eta gotorlekura bisitatzera igotze-
ko antolatzen ziren.

1934aren amaieran, San Kristobal gotorlekua inauguratu zen espe-
txe gisa, eta, urte bereko azaroaren 21ean, Asturiasko urriko irault-
zarekin bat, lehen preso politikoak espetxeratu zituzten, gehienak 
Euskadikoak, Asturiaskoak eta Santanderrekoak. Presondegian pre-
soek bizi zuten egoera txarraren aurkako borroka Sorospen Gorria 
zerbitzuaren helburuetako bat bilakatu zen, presoetako bi zaintza 
desegokiengatik hil ondoren.

Iruñeko UGTko beste emakume eta bazkide batzuekin batera, Jo-
sefinak zenbait bileratan parte hartu zuen; bilera horietan, presoen 
egoeraren berri ematen zen, haien beharrei erantzuteko dirua biltzen 
zuten eta gotorlekura bisitatzera igotzeko antolatzen ziren. Josefinak 
kontatzen zuen tabakoa nola txikitzen eta prestatzen zuten Iruñeko 
Herriko Etxeko ekitaldi-aretoan; bertan ajoarrieroa, haragi gisatua eta 
ogia prestatu eta gotorlekura eramaten zituzten, eta, bueltan, arropa 
zikina batzen zuten, eta Josefinaren amak eta beste garbitzaile bat-
zuek garbitzen zuten. UGTko emakume solidario horien taldekide zen 
Josefina, eta astean hiru egunetan igo ohi ziren gotorlekura jatekoare-
kin, arropa garbiarekin eta tabakoarekin; gutunak idazten zizkieten 
presoen senitartekoei edo ospitalean bisitatzen zituzten, eta haiek, 
trukean, zotzez eginiko kutxatxoak ematen zizkieten edo omenaldiak 

Navarrería plazako 
iturria // Iruñeko Udal 
Agiritegia. Egilea: Julio 
Cía Úriz. Urtea: 1952

egiten zizkieten haien harrera jaso zuten presoen udalerrietan. Jose-
finari Eibarren egin zioten omenaldia, zehazki. 

1936ko maiatzaren 1ean, langileen manifestazioan parte hartu zuen, 
eta, egun hartan, Clemente Ruiz UGTko orduko Nafarroako idazkari 
nagusiarekin irteten hasi zen; 1936ko uztailaren 18an Josefina agur-

Navarrería kalea // 
Iruñeko Udal Agiritegia. 
Egilea: Julio Cía Úriz. 
Urtea: 1923

tu eta Frantziako muga pasatu zuen, Ezker Errepublikanoa alderdiko 
gizon-talde batekin. Sekula ez zuen hari buruzko beste berririk izan.

Handik egun gutxitara, uztailaren 25ean, Josefina, Mañueta kaletik 
jaisten zihoala, margarita lagun batek salatu zuen, “Herriko Etxe-
ko buruaren neska-laguna” izatea leporatuta; atxilotu, eta Iruñeko 
komisariara eraman zuten eta, ondoren, Probintzia Espetxera, non 
zortzi hilez egon baitzen. Atxilotu zuten egun berean, goizaldean14, 
errekete armatuen pikete bat bere etxera joan zen, jakin gabe jadanik 
giltzaperatuta zegoela. Josefina etxean ez zegoela ikustean, haren 
ordez María (Asunción?) ahizpa atxilotu zuten, maistra eta EAJko 
militantea; egun horretan bertan burua kaskamotz utzi zioten eta, 
ondoren, enplegua eta soldata kendu zizkioten.

Atxilotzeko unean, Josefinak oraindik 17 urte zituen; bi hilabete ge-
ratzen zitzaizkion 18 urte betetzeko. Hori dela eta –berak kontatzen 
duenaren arabera–, ez zuten nahi izan bera atxilotu, baina, azke-
nean, preso sartu zuten, “ongia egiteaz akusatua”.

Espetxean, Rosaura López ezagutu zuen, San Adriángo lehen irakas-
kuntzako ikuskatzailea, Ezer Errepublikanoa alderdikoa; halaber, 
María Camino Oscoz Alderdi Komunistakoaren zeldako kide izan 
zen –maistra izan zen, burua kaskamotz utzi zioten, abusuak jasan 
zituen eta, azkenik, erail egin zuten–.

Benito Santestebanen laguntzari esker, Josefina espetxetik irten zen 
eta San Juan de Dios klinikan lanean hasi zen eta, ondoren, Gerrako 
Batzorde Karlistak sortutako Alfonso Carlos ospitalean. Bertan, Vi-
cente Lacarra Armendáriz ezagutu zuen, Erriberriko gaixo bat, eta 
harekin ezkondu zen, Erriberira, 19 urterekin, 1938ko otsailaren 16an, 
Iruñeko katedralean. Ezkondu eta hamaika hilera, María Jesús lehen 
alaba jaio zen, eta, ondoren, beste sei izan zituzten: María Concep-
ción, Vicente, Josefina, Francisco Javier, Yolanda eta María Antonia.

Erriberrin izan zen denbora horretan, Josefina mota guztietako pro-
duktuen mandatari-lanetan hasi zen, udalerri horren eta Iruñearen 

14  Ordurako 1936ko uztailaren 26a.

artean, Iruñeko zenbait dendarentzat, eta, aldi berean, zapata-denda 
bat ireki zuen Erriberrin. Bertan bizi izan ziren zenbait urtez, harik eta, 
1950eko azaroaren 29an, Iruñera bueltatzea erabaki zuten arte; bertan, 
hiriko taberna bat hartu zuten, Garay taberna, trenbide-geltokitik hur-
bil; handik gutxira, tabernaren izena aldatu eta Norte izena jarri zioten. 
Handik denbora batera, taberna hura saldu eta beste bat erosi zuten, 
Casa Díaz, Lizarrako errepidean, gaur egun Pio XII.a etorbidea.

Beste behin ere aldatu ziren lekuz, Villabonara (Gipuzkoa), eta, ber-
tan, errepideko jatetxe bat hartu zuten; harekin jardun zuten, harik 
eta semeari eskualdatu arte, eta, 1973ko apirilean, Iruñera bueltatu 
zen bizitzera eta ama zaintzera, 1984ko martxoan hil zen arte.

Josefina Iruñean hil zen, 2011ko ekainaren 4an.

Nemesia Baztán Turrauren bizitzaren histo-
ria bere garaiko hainbat emakumeren antze-
ko historia da. Oztopoak gaindituz bizi edo 
bizirik iraun behar izan zuen; batzuk, egune-
roko bizitzako ohiko oztopoak eta, beste bat-
zuk, gerra zibileko eta gerraondoko urteetan 
izandako gertakarien ondoriozkoak.

Zangozan jaio zen, eta José Plano Urrutia zangozarrarekin ezkon-
du zen. Bikoteak Iruñera emigratu zuen, hiru seme-alabekin, ziu-
rrenik 1920ko hamarkadaren amaieran edo 1930ekoaren hasieran. 
Arrotxapea auzoan finkatu ziren: lehendabizi, Carbonilla etxean eta, 
handik gutxira, Atarrabiako etorbideko 7. zenbakian, “Calleja de los 
cutos” izenez ezagutzen zen kalean; bertan, haiekin harremanak izan 
zituzten zenbait familia bizi ziren, besteak beste, Olaverri, Juániz, 
Herranz, Salinas, Azqueta eta Tejedor familiak, eta Marcelo Larrain-
zar parrokoa ere.

Josék Abonos Químicos (Inabonos) fabrikan lan egiten zuen, langile 
gisa, eta Nemesiak ahal zuen guztian lan egiten zuen; horrez gain, 
beste hiru seme hezi behar zituen, baita zazpigarren bat ere, alaba 
bat, 1936ko irailean bidean zegoena.

1936ko irailaren hasieran, Nemesiak salaketa bat jaso zuen, auzoki-
de baten aldetik, “gorria” izatea leporatuta; atxilotu egin zuten eta 

Zangoza
Iruña

Nemesia
BAZTÁN TURRAU

kaskamotz utzi zuten. Gainera, hemezortzi egunez mezara joateko 
penitentzia ezarri zioten; mantelina beltza eraman behar zuen jant-
zita. Lucía Olaverri haren auzokidea izan zen eta, denborarekin, se-
nitartekoa, eta, bere lekukotzaren arabera, kaskamotz uzteaz gaine-
ra, pasieran ere ibili zuten, eta atxilotu eta giltzaperatu ere, ziurrenik 
Iruñeko komisarian.

Egun batzuk geroago, 1936ko irailaren 15ean, karlista bikote bat fa-
miliaren etxera joan eta Nemesiaren senarraren inguruan galdetu 
zuten; une hartan, abonuen fabrikan zebilen lanean. José Plano ber-
tan atxilotu zuten, beste lankide batekin batera, lanean zebilela. Es-

kolapioen ikastetxeko espetxera eraman zuten, bai-
na gau bakarra eman zuen han; izan ere, hurrengo 
egunean, Eloraino eraman zuten, kamioi batean, eta 
bertan erail zuten, beste batzuekin batera, Tejería 
izeneko parajean, Elon bertan. Nemesia, Ramón se-
mearekin eta Claudia Olaverri auzokidearekin bate-
ra, Minaren –abonuen fabrikako zuzendaria– etxera 
joan ziren, eta han esan zieten Escolapiosera eraman 
zutela, baina han ere ez zegoen, edo hori esan zieten 
behintzat. Beste leku batzuetatik ere ibili ziren, haie-
tan aurki zezaketelakoan; Gazteluko plazatik ere ibili 
ziren, baina ez zuten aurkitu.

Une hartan, Josék 44 urte zituen, eta Nemesia alar-
gun geratu zen, alaba bat bidean zetorrela, Consue-
lo; 1937ko martxoaren 1ean jaio zen.

Senarraren erailketaren ondoren, 
margarita talde batek Nemesiari be-
rriro burua larru-arras moztu zion, 
mundu guztiak jakin zezan haren 
senarra gorria izateagatik erail zutela. 
Alejandrak –alabetako bat– kontatzen 
duenez, “etxera bigarrenez burua la-
rru-arras moztera joan zirenean, be-
rak moztuko zuela erabaki zuen, inork 
ez ziola moztuko; larru-arras moztu 
behar bazuen, berak egingo zuela”.

Senarraren erailketaren ondoren, margarita talde batek Nemesia-
ri berriro burua larru-arras moztu zion, mundu guztiak jakin zezan 
haren senarra gorria izateagatik erail zutela. Alejandrak –alabetako 
bat– kontatzen duenez, “etxera bigarrenez burua larru-arras moz-

Carbonilla etxea // 
Iruñeko Udal Agiritegia. 
Egilea: Julio Cía Úriz. 
Urtea: 1952

tera joan zirenean, berak moztuko zuela erabaki zuen, inork ez ziola 
moztuko; larru-arras moztu behar bazuen, berak egingo zuela”.

Harrezkero, kikildu beharrean, Nemesiak ahal izan zuen guztian ja-
rraitu zuen lanean, seme-alaben mantenurako eta haiek aurrera 
ateratzeko. Zangozatik ekartzen zizkioten barazkiak saltzen lan egin 
zuen, eta Irurtzungo azokan saltzen zituen; arraina ere saltzen zuen 
herrietatik; alpapa sanferminetan; txerria hiltzeko sasoian, erraiak 
prestatzen ibili ohi zen bere auzoko urdaitegi batean. Etxean anima-
liak hazten zituen etxearen atzealdean zeukan eskorta batean: oi-
loak, txerriak, untxiak, ahateak… Eta batzen zituen arrautzak egune-
ro igotzen zituen San Domingoko merkatuko plazara, eta han saltzen 
zituen.

Gerraondoan bizi izan ziren beste hainbat emakumek bezala, Neme-
siak bizirik irauteko beste estrategia batzuk ere bilatu zituen, hala 
nola urdaiazpikoaren edo sakarinaren merkatu beltza. Bere alabak 
gogora ekarri du egun batean atxilotu egin zutela, aldean merkatu 
beltzeko haragia eramatearren: “Nik 8 urte nituen; bera seinalatzen 
ari zirela, nire ama zen galdetu zidaten, eta nik ezetz esan nien.

Ongi irakatsita geunden”. Atxilotu eta kuartelera eraman zuten, eta, 
bertan, Nemesiaren lagun egin zen guardia zibilaren komandan-
teak esan zion ez zebiltzala haragiaren bila, baizik eta saltzen zuten 
Frantziako sakarinaren bila: “Erbi-txakur bat bezain azkar joan nint-
zen kalean behera, etxera heldu eta anaia ohartarazteko sakarina 
ezkuta zezan. Ondoren, sakarina bila etorri ziren, eta arrastorik ere 
ez zuten aurkitu”.

Ez dakigu ziur bizirik irauteko edo ihesbiderako sareren batean par-
te hartuz, baina Nemesiak sarritan egin zituen mugalari-lanak: jen-
dea ezkutatzen zuen bere etxean, eta Frantziara pasatzen laguntzen 
zien.

Bigarren Zabalguneko merkatua inauguratu eta gutxira, 1947an, Ne-
mesiak barazkien postu bat jarri zuen bertan, eta zenbait urtez izan 
zen bertan; oso ezagun egin zen, eta beti sarritan errepikatzen zuen 
agindu honi jarraitzen zion: “urratu egingo dut lurra, eta aurrera ate-
rako ditut seme-alabak”.

Bere ama eta bera kaletik gizon batekin 
gurutzatu zirela eta amak listua bota 
ziola aurpegira eta haren erantzuna 
burua makurtzea eta oinez jarraitzea 
izan zela. “Nik amari begiratu nion, eta 
hark, begiratu gabe, arnas sakona hartu 
eta zera esan zuen ahopean: zure aita hil 
zutenetako bat da”.

Gainera, Nemesia emakume solidarioa zela esan ohi da, medikua 
arreta emateko sasoiz iristen ez zenean auzokideen erditzeetan 
emagin-lanen bidez lagundu zuela, emakumeen seme-alabak elikat-
zen zituela. Consuelo alabak zera ekarri du gogora: “Nemesiak odo-
losteak hausten zituen uretan, arroza eta haragia erabilezin uzteko, 
eta, ondoren, ur hori bera gure auzoko amei ematen zien, haien se-
me-alabek jan zezaten”. 

Beraren eta bere seme-alaben egunerokoan, senarra salatu zuen edo 
haren erailketan parte hartu zuen pertsonarekin gurutzatzen ziren 
kaletik noiz edo noiz: “Behin gogoratzen dut ama oinez zihoala kaletik 
eta aurrez aurre Equiza topatu zuela, auzoko okina; gainera bota zit-
zaion, haginka hasi zitzaion, atzaparka, jotzen, eta banandu egin behar 
izan zuten, hil egingo baitzuen. Ziur nengoen amak hil egingo zuela. 
Ondoren jakin nuen hark salatu zuela aita eta bere erruz fusilatu zu-
tela”. Beste behin, Consuelok 7 edo 8 urte zituela, bere ama eta bera 
kaletik gizon batekin gurutzatu zirela eta amak listua bota ziola aur-
pegira eta haren erantzuna burua makurtzea eta oinez jarraitzea izan 
zela. “Nik amari begiratu nion, eta hark, begiratu gabe, arnas sakona 
hartu eta zera esan zuen ahopean: zure aita hil zutenetako bat da”.

Nemesiaren bizitzaren historiak emakume eta haien familia askoren 
errepresio-sasoia erakusten du; aurrera irten eta bizitzen jarraitu 
behar izan zuten, gertatutakoa gertatu zela ere eta inguruan zeude-
nak inguruan zeudela ere. Baina gainditze, indar eta elkartasuneko 
historia bat ere bada.

Gerran zehar errepresaliatutako gizonen 
hainbeste emaztek, amak, alabak edo arre-
bak bezala, Ramona Zapaterok ere bere za-
palkuntza-historia propioa jasan zuen, ertzez 
betea, baita bere borroka-historia bizi ere, 
berak eta seme-alabek bizirik iraun ahal iza-
teko.

Errioxan jaio zen, Cervera del Río Alhama herrian, 1898ko abuztuaren 
31n. Gurasoak Sotero Zapatero eta María Zapatel izan ziren. Txiki-txi-
kitan, umezurtz bihurtu zen, eta, XX. mendearen hasieran, Iruñera bi-
zitzera joan zen, Ángela Moreno Zapatel izter-lehengusinaren etxera.

Erabat kokatuta zegoen hirian 1915erako, eta, 1919ko azaroaren 29an, 
21 urte zituela, Ramona ezkondu egin zen Ramón Bengaray Zabalza-
rekin, Iruñean. Gipuzkoara aldatu ziren; lehenik, Donostiara, eta, gero, 
Pasai Antxora. Han sortu zen lehen semea, José Ramón, 1920ko irailaren 
14an. Urtebete geroago, 1921ean, bigarrena jaio zen Donostian: Ángel.

Aldiz, Iruñean kokatu ziren berriro, 1923aren hasieran. Geroago, 
1924ko martxoan, María Esther sortu zen, bikotearen lehen alaba. 
Garai hartan, Zapatería kalean bizi ziren. Juana María Rosario ala-
ba 1927an jaio zen, eta Manuel María Justo semea, 1930ean. Hala, 
1930eko hamarkadaren amaiera aldera, bikotea, bost seme-alabak 
eta Ramonaren anaia Iruñeko Kale Nagusiko 86an bizi ziren.

Cervera del Río Alhama, Errioxa, 1898ko abuztuaren 31
Iruña

Ramona
ZAPATERO ZAPATEL

Senarrak bezalaxe, Ramonak ere elkar-
tasun-lanetan parte hartu zuen II. Erre-
publikaren urteetan. Izan ere, Josefina 
Gerendiain eta Guadalupe Ezkurrarekin 
batera, besteak beste, Ramona gogora-
tua izan da gotorlekura igotzen zelako, 
jantziak, janaria eta botikak eraman eta 
bisita egitera Asturias, Euskadi eta San-
tanderretik iritsitako presoei, Asturiasen 
1934an izandako mobilizazioetan atxilo-
tu eta gero.

Senarrak bezalaxe, Ramonak ere elkartasun-lanetan parte hartu 
zuen II. Errepublikaren urteetan. Izan ere, Josefina Gerendiain eta 
Guadalupe Ezkurrarekin batera, besteak beste, Ramona gogoratua 
izan da gotorlekura igotzen zelako, jantziak, janaria eta botikak era-
man eta bisita egitera Asturias, Euskadi eta Santanderretik iritsitako 
presoei, Asturiasen 1934an izandako mobilizazioetan atxilotu eta 
gero.

Uztailaren 18ko arratsaldetik aurrera, baina, Ramón etxetik desager-
tu zen, eta Ramonak ez zuen haren berririk izan harik eta heriotza 
berretsi zioten arte, 1936ko abuztuaren 24an.

Egun batzuk lehenago, Ramona eta José Ramón seme nagusia, 
16 urte zituela, atxilotu eta giltzapetu egin zituzten, 1936ko abuz-
tuaren 14an, “gerra-egoera” dela bide. Ramona Iruñeko Probintziako 
Kartzelan sartu zuten, eta han egon zen urte bereko irailaren 12ra 
arte. Semea, aldiz, urtsulatarren ikastetxera eraman zuten.

Ramónen heriotza berretsi eta ama zein semea lehenbizikoz zigortu 
eta gero, Ramonak erabaki zuen Iruñetik alde egitea bost seme-ala-
bekin eta Bernando anaiarekin. Hura ere atxilotua eta giltzapetua 
izan zen Probintziako Kartzelan, 1936ko uztailaren 19tik irailaren 



79

Istorio isilduak: Frankismoan errepresaliatutako hamar nafar emakumeren bizitza eta ahanztura

1era bitarte. Frantziara pasatu ziren, eta, egonaldi labur baten on-
doren, Bartzelonara joan ziren, orduan errepublika-eremua baitzen. 
Han zeudela, Ramonaren semerik zaharrenak, José Ramónek, 16 ur-
tekoak, frontera joatea erabaki zuen, baita Ángel anaiak ere. Azken 
hura atzeguardian gelditu zen, borrokatzeko adina ez zuelakoan. Ra-
monaren gainerako seme-alabek 6 eta 12 urte artean zituzten garai 
horretan.

Kale Nagusia // Iruñeko 
Udal Agiritegia. Arazuri 
bilduma. Egilea: Ezeza-
guna. Urtea: 1963

Handik gutxira, Ramonak lana lortu zuen Valentzian, emakumeen 
Alaquàs kartzelan. Eraikina jesuitena zen, baina goi-jatorriko emaku-
meak giltzapetzeko zentro bihurtu zuten. Han zeuden, adibidez, 
Carmen Primo de Rivera (José Antonioren arreba), Pilar Millán As-
tray (Legioaren sortzailearen arreba), Pilar Jaraiz (Francoren iloba), 
Casilda Trénor (Laconiko markesa) eta askoz ere emakume ospetsu 
gehiago, kontrako bandoko emakumezko edo gizonezko presoekin 
trukatzeko balio zezaketenak, garaiko espainiar eskuinarekin lotu-
tako abizen entzutetsuak eta noblezia-tituluak direla eta.

Ramona eta Esther, Juana María eta Manuel seme-alabak berriz al-
datu ziren 1939an; orduan, Eusko Jaurlaritzak Narbonan zeukan ba-
beslekura jo zuten. Ekialdeko Pirinioetan zegoen, Aude departamen-
duan, Le Perthuseko igarobidetik gertu. Otsailaren erdialdera, José 
Ramón eta Ángel batu zitzaizkien.

Ramón Bengarayri buruzko liburuan Esther Aldavek jaso duenari ja-
rraikiz, Ramona eta seme-alabak Amerikarantz ihes egiten saiatu zi-
ren zenbait bider, baina ez zuten lortu hara joandako espedizioetako 
batean ere sartzea. Ramonak gutunak bidali zizkien Agirre lehen-
dakariari eta Eusko Jaurlaritzak SEREn (Espainiako errepublikanoak 
ateratzeko zerbitzua) zituen ordezkariei, baina ez zuen ezertarako 
balio izan. Halatan, II. Mundu Gerra piztu zenean, Ramonak Iruñera 
itzuli behar izan zuen seme-alabekin.

Ramonak senide baten esku utzia zeukan inprimategia, baina, Iruñe-
ra itzulitakoan, beste jabe batek zeraman. Negozioaren titulartasuna 
aldatua zegoen 1936ko urriaz geroztik, eta beste norbait agertzen 
zen inprimategiaren buru gisa alta emanda. Horrez gain, Ramóni 
isun itzela jarria zioten, “matxinadari laguntzeagatik”, eta Ramonak 
ordaindu egin behar izan zuen. Denbora zeraman lanean, familia 
mantentzeko eta inprimategia berreskuratzeko, baina ez zen aski, 
eta babesa eta justizia eskatu zituen Erantzukizun Politikoen Auzi-
tegi Nazionalean. Ramona tinko aritu zen lan eta lan, matxinadari 
laguntzeagatik senarrari ezarri zioten 250.000  pezetako isunaren 
karga txikiagotze aldera, berak ordaindu behar baitzuen. Azkenean, 
1940ko irailaren 21ean, zigorra nabarmen murrizteko epai bat eman 
zen, eta, zati bat ordaindu ostean, gainerakoa barkatu egin zioten.

Errepresio horrek erabateko isiltasuna 
ezarri zuen familian, pairatutako espe-
rientzia traumatiko guztien ondorioz.

Lotura ekonomiko guztietatik aske geratu zen, beraz, eta negozioa 
zuzentzen saiatu ziren Ramona eta seme-alabak. Hala ere, inprima-
tegia eskualdatzea erabaki zuen, eta berriz erbesteratzea: Argenti-
nara joan zen Juana María, Esther eta Manuel seme-alabekin. José 
Ramón eta Ángel ezkondu ziren, eta, aurrerago, 1946an ziur asko, 
Argentinara emigratu zuten haiek ere.

Buenos Airesen zenbait urte bizi eta gero, Ramona Caracasera joan 
zen seme-alaba guztiekin eta haien familiekin. Ángel, ordea, bi urte 
lehenago zendu zen, Buenos Airesen.

Erail egin zuten Ramón Bengaray, Ramona Zapateroren senar eta 
José Ramón, Ángel, Manuel, Esther eta Juana Maríaren aita izan 
zena, eta, hura galtzeaz gain, haiek guztiak zigortzea eragin zuen 
erailketak, modu batean edo bestean. Errepresio horrek erabateko 
isiltasuna ezarri zuen familian, pairatutako esperientzia traumatiko 
guztien ondorioz.

XX. mendeko bigarren hamarkadatik aurre-
ra, “moderno” esaten zitzaien garai hartan 
emakumeentzako eskubide sozialak, politi-
koak, juridikoak eta hezkuntzakoak eskatzen 
hasi ziren emakumeei; jasotako prestakunt-
zari esker jardun zuten halaxe (haietako 
asko unibertsitatean ibiliak ziren). Emakume 
horiek, halaber, orduan zegokien genero-dis-
kurtsoarekin ere hautsi zuten; horren arabe-
ra, etxea espazio femeninoa zen, eta ezkontza 
eta amatasuna, emakumeen berezko zeregin 
sozial bakarra. García-Sanz Marcotegui bio-
grafoak dioen moduan, Matilde Huici Navaz 
talde txiki horren partaide da eskubide osoz. 
Mendearen hasieran eta Errepublikan zehar, 
emakumeen eskubideen alde borrokatu zen.

Haren gurasoak Juan Huici Lacunza eta Asunción Navaz Huici izan 
ziren. Bost seme-alaba eduki zituzten: Ramón, Josefina Julia, José, 
Matilde eta M.ª del Pilar. Matilderen familia, nola amaren hala aita-
ren aldetik, ekonomikoki eta sozialki aberatsa zen. Ideologikoki, libe-
rala eta errepublikanoa. II. Errepublikako proposamen erreformista 
politiko eta sozialekin lotuta egon ziren familiakoak, eta aldaketak 
sustatzen zituzten, herritarrentzako hezkuntzatik abiatuta.

Iruña, 1890eko abuztuaren 3a
Santiago, Txile, 1965eko apirilaren 13a

Matilde
HUICI NAVAZ

Ahizparik gazteena jaio eta egun gutxira, Asunción hil zen, Matilde-
ren ama, eta 1905ean, baita aita ere. Orduan, bi ahizpa umezurtzak 
Donostiara joan ziren bizitzera, Marcelina Huici izebarengana; José 
García Domínguez militarrarekin ezkonduta zegoen, eta haiek hezi 
zituzten ahizpak.

Garai horretan, psikopedagogia eta haur 
zailen jokabidea ere jorratu zituen izen 
handiko zentroetan eta Belgika, Frantzia 
eta Suitzako espezialista handiekin. Gaz-
teentzako elkarteetara eta espetxeetara 
joan zen, Ingalaterran eta Alemanian, 
eta, 1933aren amaieran, SESBra joan 
zen, haurrak direla-eta bertan aplikat-
zen zituzten politikak aztertzeko. 

Matildek, 1904an, Donostiako Maistren Oinarrizko Eskola Normalean 
sartzeko azterketa gainditu zuen. Geroago, 1906ko ekainean, 15 urte 
zituela, Oinarrizko Lehen Hezkuntzako maistra titulua lortu zuen 
nota bikainekin, baita errebalidan ere. Goi-mailako Lehen Hezkunt-
zako maistra titulua, berriz, 1908an lortu zuen, Bilboko Maistren Goi 
Eskolan. Berehala, 1909an, maistra-lanpostua lortu zuen Donostiako 
Ategorrieta auzoko eskola-taldeko eskola unitarioan. Bi urteren 
buruan, zuzendari bihurtu zen.

Ikasten jarraitu nahi zuenez eta Irakaskuntzako Goi Eskolako Letren 
sailean sartu, María de Maezturekin harremanetan jarri zen, Ma-
drilgo Andereñoen Egoitzan onar zezaten. Donostiako Udalak traba 
mordoa jarri zion lanpostuan eszedentzia emateko. Hala ere, egoit-
zan onartu zuten azkenean, 1916ko irailaren 1ean, eta, urte bereko 
urriaren 13an, Donostiako Udalak baimena eman zion, Madrilen ikasi 
bitartean lanpostuan ez egoteko. Bekek lagunduta, eta, aldi berean, 
maistra gisa lan eginda eta hizkuntzak ikasi bitartean, irakaskuntzako 
goi-mailako ikasketak amaitu zituen, 1919an, eta Zuzenbidea ikasten 



87

Istorio isilduak: Frankismoan errepresaliatutako hamar nafar emakumeren bizitza eta ahanztura

hasi zen ondoren. Andereñoen Egoitzan igaro zituen urteetan, bi-
zitza kultural oparoa eduki zuen, eta, María de Maezturekin ez ezik, 
garaiko beste moderno batzuekin harremana izan zuen; adibidez, Ma-
ría Lejárraga, María Goyri, Isabel Oyarzábal eta Concha Méndezekin. 
Orobat, Ramón Menéndez Pidal, Rodolfo Llopis eta Ramón Gómez 
de la Sernarekin ere izan zuen lotura, besteak beste. Garaiko giro 
hura hezkidetzakoa zen; nahiz eta berria izan, ez zekarren arazorik.

Lehen Hezkuntzako ikuskari-lanpostu batera aurkeztu zen, 1920an, 
eta halaxe lanean zebilen 1922an jada, Santa Cruz Tenerifekoan.

Ordurako, Matildek ongi zekizkien hainbat hizkuntza; frantsesa eta 
ingelesa, gutxienez. Era horretan, itzultzaile eta atzerritarrentzako 
gaztelania-irakasle gisa lan egin ahal izan zuen. Halaxe jakin zuen zer 
harreman zituzten Ikasketak Zabaldu eta Ikerlan Zientifikoak egite-
ko Batzarrak eta AEBko hainbat ikastetxek, eta, ondorioz, 1923an, 
AEBra ikastera joateko eskaera egin zion batzzrreko buruari.

Zehazki, barneko ikasle gisa (ordainsaririk gabe) aztertu nahi zituen 
haur delitugileekin lotutako erakundeak. Proposamena onartu zioten, 
eta, 1923an, Matilde New Yorken lehorreratu zen, Middleburyko Uni-
bertsitatera bidean (Vermont). Ikasi bitartean, gaztelania-irakasle gisa 
aritu zen, 1923an eta 1924an, diru-sarrera gehigarriak lortze aldera. 
Egonaldi transatlantiko horrek iraun artean, Matildek haur babesgabeak 
zaintzeari buruzko prestakuntza zabaldu zuen, Children’s Aid Society 
erakundean. Bostonen, haurren gaineko psikiatria ere ikasi zuen, Judge 
Bake Fundazioaren Institutu Psikiatrikoan. García Sanzi jarraikiz, garai 
horretan, psikopedagogia eta haur zailen jokabidea ere jorratu zituen 
izen handiko zentroetan eta Belgika, Frantzia eta Suitzako espezialista 
handiekin. Gazteentzako elkarteetara eta espetxeetara joan zen, Ingala-
terran eta Alemanian, eta, 1933aren amaieran, SESBra joan zen, haurrak 
direla-eta bertan aplikatzen zituzten politikak aztertzeko.

1925ean Espainiara itzuli zen, eta Santa Cruz Tenerifekoko ikuska-
ri-lanpostuari ekin zion berriz. Berehala, baina, Zuzenbidea amaitze-
ko eszedentzia eskatu zuen. Hartara, 1926an amaitu zuenean, Espai-
niako emakumezko lehen abokatuetako bat izan zen. Haren debuta 
Madrilen izan zen lehenik, eta, 1927an, Iruñean aritu zen, Osasunari 
baliogabetutako gol batekin lotuta zegoen auzi batean.



88

Proposamen biografiko bat haiek aitortuak izan daitezen espazio publikoetan

Espetxeetako ikuskari izateko oposizioak egin zituen, eta, 1927an, 
Adingabeen Madrilgo Auzitegiko kide izan zen. Urte bereko apiri-
lean, Luis San Martín Adeva abokatuarekin ezkondu zen, zeina auzi-
tegi horren burua izan baitzen, 1933an.

Matilde artikuluak argitaratzen hasi zen 1920ko hamarkadaren 
amaieratik aurrera, hainbat gairen alde: emakumeen eta haurren es-
kubideak, emakumeen sufragioa, dibortzioa, prostituzioaren aboli-
zioa, Zigor Kodea aldatzea emakumeei dagokienez... Hitzaldiak eman 
zituen eta gai horiekin lotutako organismo ofizialetan parte hartu 
zuen; adibidez, Tutoretzako Auzitegian, Adingabeen Babeserako Goi 
Kontseiluan eta Emakumeen Babeserako Patronatuan.

Garai horretatik aurrera, baita ere, hainbat elkartetan parte hartu 
zuen modu aktiboan. Adibidez, emakumeen Lyceum Club elkartean; 
ziur asko, sortzaileetako bat izan zen. Elkartea apolitikoa eta akon-
fesionala zen, eta Madrilen egin zuen bidea 1926tik 1939ra artean, 
emakumeen eskubideak defendatzeko eta emakumeentzako kultu-
ra- eta prestakuntza-jarduerak sustatu eta gauzatzeko, baita ongint-
zarekin, gizartearekin eta laguntzarekin lotutako jarduerak ere.

1928an, Unibertsitateko Emakume Gazteen Erakundearen sortzai-
leetako bat izan zen. Horren baitan, unibertsitateko emakumeent-
zako aholkularitza-bulego bat zuzendu zuen, Clara Campoamorre-
kin batera, Talde Liberal Sozialistaren sorreran parte hartu zuen, 
Victoria Kentekin eta Clara Campoamorrekin. Orduan, taldearen 
ideiekin bat zetorren, baina aurrerago utzi egin zuen. Era berean, 
Bakearen eta Askatasunaren aldeko Espainiako Emakume Ligarekin 
ere lotuta egon zen; 1929an, Nazioen Elkartearen aldeko Elkarteen 
Kongresuan parte hartu zuen, Madrilen, Clara Campoamor, María de 
Maeztu, Isabel Oyarzábal eta María Luisa Navarrorekin.

Urte berean, Lankidetza Intelektualeko Nazioarteko Institutuaren 
bazkide izan zen Matilde, baita Elkarte Intelektualen Nazioarteko 
Federazioarena ere. Pixkanaka, garrantzia lortzen joan zen Madrilgo 
zirkulu feminista orduan txikietan, eta bere posizioa sendotzen hi-
riburuko inguru juridiko eta politikoetan. 1929an, Polizia femeninoa 
sortzearen aldekoetako bat izan zen.

Matilde artikuluak argitaratzen hasi zen 
1920ko hamarkadaren amaieratik aurre-
ra, hainbat gairen alde: emakumeen eta 
haurren eskubideak, emakumeen sufra-
gioa, dibortzioa, prostituzioaren aboli-
zioa, Zigor Kodea aldatzea emakumeei 
dagokienez... Hitzaldiak eman zituen eta 
gai horiekin lotutako organismo ofiziale-
tan parte hartu zuen; adibidez, Tutoret-
zako Auzitegian, Adingabeen Babeserako 
Goi Kontseiluan eta Emakumeen Babese-
rako Patronatuan.

Bestalde, II. Errepublika 1931ko apirilean aldarrikatu zenean, Hui-
cik berehala hartu zuen konpromisoa gobernu berriarekin. Ze-
hazki, Justizia Ministerioko Aholkularitza Batzorde Juridikoan, 
Zuzenbide Penaleko Azpibatzordeko kide izan zen, eta Errepubli-
karen Konstituzio berria idazteko azpibatzordekoa ere bai. Hala-
tan, emakumeen eskubideak defendatu zituen zeregin horretan, 
eta, Clara Campoamorrekin batera, emakumeen sufragioaren alde 
aritu zen.

Geroago, 1932aren bueltan, Adingabeen Babeserako Goi Kontseiluan 
parte hartzeko izendatu zuten, ordura arte Espainian zeuden adin-
gabeentzako tutoretzako auzitegi guztiak ikuskatzeko. Hizlari gisa 
parte hartu zuen hainbat mitinetan; Tafallan, Atarrabian eta Iruñean 
ere bai, 1933ko hauteskunde-kanpainan.

Esan bezala, SESBra bidaiatu zuen, 1934an, eta, urtebete geroago, 
Espainiako ordezkari izendatu zuten Haurren eta Gazteen Babese-
rako Batzordean. Garai berean, Gerraren eta Faxismoaren aurkako 
Emakumeen Batzorde Nazionalean sartu zen; gerora, Emakume An-
tifaxisten Espainiako Elkartea izan zen.

Gerra zibilak bi bandotan bereizi zuen bere familia, eta Matildek 
leial jarraitu zuen gobernu legitimoaren alde, PSOEko Emakumeen 
Idazkaritzatik. Alabaina, kritikoa izan zen indar politiko eta sindikalek 
emakumeak diskriminatzeagatik eta gizonen aurreiritziek bere ho-
rretan jarraitzeagatik. Gerra osoan zehar, Valentziara eta Bartzelo-
nara jarraitu zion gobernuari, eta errepublika-eremuko haurrak irte-
teko prestaketa-lanetan parte hartu zuen. Hori dela eta, “heriotzara 
zigortu” zuten, “berehala eta aurkitua den lekuan bertan”. Ondorioz, 
ez zen Espainiara sekula itzuli. San Martín-Huici senar-emazteak 
Frantziara pasatu ziren, 1939aren hasieran, Kataluniako mugatik, 
Luis San Martín semetzakoarekin. Handik, Genevara joan ziren. Ber-
tan zirela, Errefuxiatuei Laguntzeko Parisko Batzordean lan egin 
zuen Matildek, gerra dela-eta irtendako espainiarrak artatzeko ze-
reginetan. Horrez gain, Frantzian Errefuxiatutako Espainiar Haurrei 
Laguntzeko Batzordearekin, Nazioarteko Gurutze Gorriarekin eta 
Nazioen Genevako Ligarekin ere aritu zen.

Semeak lagundurik, Txilen erbesteratu zen, 1940ko maiatzean. Se-
narra eta iloba lehenago joanak ziren, eta hantxe elkartu zen sena-
rrarekin, beraz. Ez zizkieten ez batari ez besteari Zuzenbideko ti-
tulu ofizialak aitortu, eta, abokatu gisa lan egin ezin zutenez, Luis 
San Martínek erratzak fabrikatzeko negozio bati ekin zion. Haatik, 
handik gutxira zendu zen, 1948an, eta Matildek frantseseko itzultzai-
le-lana atzera hartu zuen, Espasa Calpe argitaletxean. 

Haurren Heziketa Eskola martxan jarri zuen, 1944an, Txileko Uni-
bertsitatean, eta zuzendari jardun zen, 1962ra arte. Harik eta, Santia-
gon, 1965eko apirilaren 13an hil zen arte, bertan zegoen Espainiako 
Errepublika Zentroan parte hartu zuen.

Egin zuen guztia egin zuelarik ere, eta haren balioa goiz aitortu zio-
telarik ere, nola pertsona gisa hala profesional gisa hezkuntzan eta 
arlo juridikoan, Matilde Huici ahaztua izan zen bere herrialdean eta 
bere sorterrian, haren belaunaldiko hainbeste emakumeri gertatu 
bezala. Aitzitik, harrera-herrian oroitua da, Txilen, bere ekimenen-
gatik eta irakasle-lanengatik.

Vicente Húder Lasala, medikua, eta Romana 
Jacinta Carlosena Ainciburu senar-emazteek 
hiru seme-alaba eduki zituzten: María Con-
cepción, Marino eta María del Carmen.

María del Carmenen aita Iruñeko familia errepublikano itzaltsu ba-
tekoa zen, eta ama, farmazialari-familia batekoa. Javier Yárnoz La-
rrosa arkitektoarekin ezkondu zen (José Yárnoz arkitektoaren anaia, 
hain zuzen); haren familia ere Iruñekoa zen, aberatsa, tradizionala 
eta monarkikoa.

Familiak adoretuta, María del Carmenek irakasle-ikasketak egin zi-
tuen Iruñeko Irakasle Eskola Normalean, eta, 1918tik 1922ra, lehenik, 
eta 1925etik 1926ra, ondoren, pedagogia ikasi zuen Madrilgo Goi-mai-
lako Irakasle Ikasketen Eskolan, Irakaskuntza Erakunde Askearekin lo-
tuta. Bitartean, beka batekin bizi zen Andereñoen Egoitzan.

Bestalde, egoitzako zuzendari María de Maeztuk harreman estua 
zuen International Institute for Girls in Spain erakundearekin, eta, 
horri esker, AEBko hainbat collegetatik (Smith, Barnad, Bryn Mawr 
eta Vassar, adibidez) etorritako ikasleak Andereñoen Egoitzan egon 
ziren, bekekin, Ikasketak Zabaldu eta Ikerlan Zientifikoak Egiteko 
Batzarrak antolaturiko trukeetan. Era berean, Espainiako ikasle bat-
zuk ere collegehorietara bidali zituzten, ikasle- edo irakasle-espe-
rientzia desberdin bat edukitzeko.

Iruña, 1897ko irailaren 12a
Caracas, 1987

María Del Carmen
HÚDER CARLOSENA

Halatan, María del Carmen Húder barneko ikasle horietako bat izan 
zen 1924-25  ikasturtean, eta New Yorkeko Vassar College-an ibili 
zen, gaztelaniaren sailean. Andereñoen Egoitzako Isabel Oyarzábal 
Smith ere hara joan zen. Itzulitakoan, bekadun gisa, taldeak anto-
latzen lagundu zuen egoitzan, 1925era arte. Ziur asko, garai eta leku 
berberetan topo egin zuen Matilde Huicirekin.

Eta, ziur asko, María del Carmenek Madrilen ezagutu zuen Javier 
Yárnoz. Ordurako, Javier lanean zebilen arkitekto, José anaiarekin; 
1924an, saria lortu zuten Erriberriko jauregia zaharberritzeko le-
hiaketan. Handik gutxira, 1928an, Espainiako Bankuko arkitekto ofi-
zial izendatu zituzten, eta, besteak beste, banku horren Madrilgo 
egoitza nagusia handitzeko proiektuan lan egin zuten, baita beste 
egoitza batzuk eraikitzeko proiektuetan ere, Bartzelonan, Gasteizen, 
Bilbon eta Sevillan. Nafarroako Foru Diputazioaren jauregia handitu 
zuten, eta Gayarre antzokia eraiki.

María del Carmen eta Javier Iruñean ezkondu ziren, 1927an, eta Ma-
ricarmen alaba 1928an sortu zen, Iruñean bertan. Ondoren, María 
del Carmenek maistra lan egiten jarraitu zuen, eta, 1929an, El Sol 

Iruñeko Irakasleen 
Eskola Normala // 
Iruñeko Udal Agiritegia. 
Egilea: Julio Cía Úriz. 
Urtea: 1943

egunkariaren arabera (1929/10/02), Geografiako irakasle numerario 
izendatu zuten, Maistren Albaceteko Eskola Normalean. Eszedentzia 
eskatu zuen orduan.

Yárnoz-Húder familiaren ekitaldi guztiak Iruñean egiten zituzten. 
Maricarmenen jaunartzea 1936ko uztailean izan zen, eta Iruñean 
zeuden Errepublikaren aurkako altxamendu militarra gertatu ze-
nean.

María del Carmen, bere aldetik, García 
Lorcaren Mariana Pineda antzezlaneko 
protagonista izan zen, 1944an, eta gazte-
lania-eskolak ematen zizkien AEBko en-
baxadako langileei. Urtetan zehar, adin-
gabe babesgabeen aldeko elkarte batean 
laguntzen aritu zen, baita ere.

Marino Húder Carlosena eta Ramón Húder Ansa, María del Carme-
nen anaia eta lehengusua, 1936ko uztailaren 20an atxilotu eta erail 
zituzten, Valcalderako eskortan, Cadreitan. Maricarmen alabak go-
goratzen du kolpe latza izan zela aitarentzat Marino koinatua eta 
Ramón ezkonlehengusua erail izana. Horren eraginez, gurasoek 
Iruñetik alde egitea eta erbesteratzea erabaki zuten, “arrazoi eti-
koengatik”, gizaki gisa barneratzea kostatzen zitzaion egoera horri 
erantzuteko. Maricarmenek azpimarratzen du aitak “ez zuela Iruñe-
tik alde egin behar izan, baizik eta Espainiatik joatea ‘erabaki’ zuela, 
ama eta ni neu berekin eramanda eta amonarekin (Marinoren ama, 
Romana Carlosena) eta izeba Conchi Húder Carlosenarekin batera”.

Javier aitari autoa konfiskatu zion Falangeak, baina itzultzea lortu 
zuen. Autoaren alde batean bandera monarkiko bat ipini zuen, eta 
bestean, Falangearena. Húdertarren etxera iritsi zen (gaur egun, 
Belosogoiti), lau emakumeak jaso zituen eta, luzatu gabe, gauean, 
Frantziako mugarantz abiatu ziren. Maricarmenek gogoan du, bi-
dean zeuden zaintza-postuetako bakoitzean, aitak hau esaten zuela, 

ia gelditu gabe: “Misio berezia”. Ia-ia egunsentian, Askainera heldu 
ziren, Beratik hurbil dagoen Frantzia hegoaldeko herri batera. Egun 
gutxiren buruan, Baionan kokatu ziren, Rue du Thiers kaleko 18.eko 
apartamentu txiki batean. García Larrache familiarena zen, Marino 
Húderren lagunak eta Ramonaren ezagunak baitziren. Maricarmen 
bertan bizi izan zen 1939ko uztailera arte. Ramona amona eta Con-
chita izeba urte batzuk geroago joan ziren, María del Carmenek, Ja-
vierrek eta Maricarmenek 1939ko uztailean Venezuelara alde egin 
ostean.

Bitartean, Carmen eta Javier Valentziara joan ziren, Errepublikako go-
bernuaren zerbitzura egoteko: “Aita ez zen sekula politikazalea izan, 
baina Iruñean gertatu zenak goitik behera markatu zuen. Espainiako 
gobernu legitimoari ahal zuen guztian lagundu behar ziola erabaki 
zuen, eta Valentziara joan zen, bere burua eskaintzeko erabilgarri izan 
zitekeen guztian”. Hala, Javier Yárnoz Espetxeetako Zuzendaritza Na-
gusiaren arkitekto izendatu zuten, eta María del Carmen Propaganda 
Zuzendaritzan kokatu zuten. Haren lanpostua dela bide, gerra-berrie-
maileak ezagutu zituen, hala nola Ernest Hemingway. 

María del Carmen, 1937ko abenduan, Historiaren metodologiako 
irakasle zebilen Alacanteko Eskola Normalean (Gaceta de Madrid, 
1929/11/16, eta Gaceta de la República 1937/12/15).

Noizean behin, Baionara joaten ziren familiakoak ikustera, eta Espai-
niara itzultzen ziren gero, errepublika-eremura. Geroago, Bartzelo-
nara joan zen gobernuarekin, eta handik, Figueresera. Gerra amai-
tutakoan, María del Carmen lehenik eta Javier ondoren (Espainiatik 
irtendako azken trenean), Frantziara pasatu eta bolada labur bat 
egon ziren Baionan.

Garai horretan zehar, María del Carmenek Errepublikaren aldeko bi 
mitinetan parte hartu zuen, Tolosan, eta Espainiako gerra dela-eta 
errefuxiatu zebiltzan umeen kolonia zuzentzen zuen Château La Ro-
seraie etxean, Saint Étienne-n, Baionatik gertu. Javierrek marrazke-
ta-eskolak ematen zituen kolonia berean.

Naziak Frantziara berehala sartuko zirela eta, bikotea eta alaba Ve-
nezuelan erbesteratu ziren, 1939ko abuztuan. Flandren bidaiatu 

zuten, erbesteko Eusko Jaurlaritzak pleitatutako itsasontzian. Nor-
mandiako Le Havre portutik abiatu zen, 1939ko uztailaren 28an, eta 
La Guairako portura heldu, 1939ko abuztuaren 12an.

Javier delineatzaile hasi zen Venezuelako Obra Publikoen Ministe-
rioko Eraikinen Zuzendaritzan. Bitartean, eraikuntza-enpresa bat 
sortu zuen, kolaborazioak egiten zituen El Morrocoy Azul aldizkarian 
karikaturagile gisa eta, horrezaz landa, proiektu garrantzitsu-ga-
rrantzitsuetan parte hartu zuen: Gobernuaren jauregia San Cristó-
balen, Andrés Bello lizeoa Caracasen eta Marcaiboko nazioarteko 
aireportua. María del Carmen, bere aldetik, García Lorcaren Maria-
na Pineda antzezlaneko protagonista izan zen, 1944an, eta gazte-
lania-eskolak ematen zizkien AEBko enbaxadako langileei. Urtetan 
zehar, adingabe babesgabeen aldeko elkarte batean laguntzen aritu 
zen, baita ere.

María del Carmen eta Javier venezuelar nazionalizatu ziren, 1950ean. 
Javier Yárnoz Larrosa Caracasen zendu zen, 1959ko otsailaren 17an, 
eta María del Carmen Húder Carlosena, 1987an.

Biografia hauetako hamar emakume hauen 
izenak proposatu dira Txantreako Hegoal-
deko Planaren urbanizazioaren kale be-
rriak eta bertan eraikitako biribilgune berria 
izendatzeko. Proposamen hau Iruñeko Uda-
laren 2022ko apirilaren 7ko osoko bilkuran 
hartutako erabakiaren bidez onetsi zen, eta, 
ondoren, “Iruñean Emakumeak izendatu” 
taldeak eta Iruñeko Udaleko Emakumeen 
Kontseiluak babestu zuten, 2022ko apirila-
ren 23an.  




